
Бир вақтлар фақат қишлоқ хўжалигига ихтисослашган 
ва хомашё базаси ҳисобланган Жиззах вилояти бугун ҳар 
томонлама ривожланаётган ҳудудга айланмоқда, десак асло 
муболаға бўлмайди. Узоқ ўтмишда эмас, яқин-яқингача ҳам 
Жиззахда пахтани қайта ишлаш, аккумулятор ва пластмасса  
заводларидан ташқари саноат корхоналари деярли йўқ эди. 
Шу сабабли вилоят бюджети ҳам, аҳоли даромади ҳам ўта 
паст даражада бўлиб қолаётганди. Буни 2017 йили вилоят 
бюджетининг 40 фоиздан зиёд харажатлари субвенция 
ҳисобидан қопланишидан ҳам билса бўлади. Ушбу йилларда  
вилоятдаги 11 та туман ва шаҳарнинг маҳаллий бюджетида 
субвенция улуши 52-75 фоизни ташкил этган.

САМАРАЛИ МУЗОКАРАЛАРДА КªП ¯ИРРАЛИ ªЗБЕКИСТОН — ГЕРМАНИЯ 
МУНОСАБАТЛАРИНИ ЯНАДА РИВОЖЛАНТИРИШГА АЛО²ИДА ЭЪТИБОР ¯АРАТИЛДИ
Ўзбекистон Республикаси Президенти Шавкат Мирзиёевнинг таклифига биноан Германия Федератив Республикаси 

Федерал Канцлери Олаф Шольц 15 сентябрь куни расмий ташриф билан мамлакатимизга келди.

ГЕРМАНИЯ ВА ªЗБЕКИСТОН 
ªРТАСИДАГИ АЛО¯АЛАР ИККИ 
ТОМОНЛАМА МУНОСАБАТЛАР 

ТАРИХИДАГИ ЮКСАК Чª¯¯ИГА ЕТДИ
ГФР Федерал Канцлери Олаф Шольц ташрифи 

арафасида Германиянинг Ўзбекистондаги янги 
тайинланган элчиси Манфред Ҳутерер 

“Дунё” АА учун интервью берди.

УМУМИЙ ФАРОВОНЛИК 
ВА ТАРА££ИЁТ ЙЎЛИДАГИ 

ЎЗАРО МАНФААТЛИ 
¥АМКОРЛИК

Президент Шавкат Мирзиёевнинг таклифига биноан 
Германия Федерал Канцлери Олаф Шольц 15-16 сентябрь 
кунлари расмий ташриф билан Ўзбекистонда бўлиб турибди.
Ўзбекистон мустақилликка эришиб, икки мамлакат 
ўртасида дипломатик муносабатлар ўрнатилганидан буён 
Германия халқаро майдондаги энг ишончли ва стратегик 
муҳим ҳамкорлардан бири бўлиб келмоқда.

Олий даражадаги мулоқотнинг 
фаол лашуви 2019 йил январь ойи-
да Ўзбекистон Президенти Шавкат 
 Мирзиёевнинг Германияга илк расмий 
ташрифи билан бошланган. Ўша йил-
нинг май ойида Германия Федератив 
Республикаси Федерал Президенти 
Франк-Вальтер Штайнмайер жавоб 
ташрифи билан Ўзбекистонга келди. 
Айтиш жоизки, ташрифлар икки томон-
лама ҳамкорликни  ривожлантиришга 

кучли туртки берди. Ушбу олий дара-
жадаги учрашувлар чоғида эришил-
ган келишувлар, шунингдек, глобал ва 
минтақавий тузилмалар доирасидаги 
ўзаро ҳамкорлик масалалари 2021 йил 
март ойида Ўзбекистон Президенти 
Шавкат Мирзиёев ва Германия  Федерал 
Канцлери Ангела Меркелнинг онлайн- 
саммитида муҳокама қилинди.

— Жаноб элчи, фаолиятингизни 
бош лаганингизга кўп вақт бўлмади ва 
айни шу паллада Германия Канцлери 
Олаф Шольцнинг Ўзбекистонга узоқ 
кутилган тарихий ташрифи амалга 
оширилди. Шу ўринда кун тартиби 
ҳақида тўхталсак. Бундан ташқари, 
икки томонлама алоқаларимизнинг 
бугунги ҳолати ҳақида фикрларингиз 
қандай, қайси йўналишларни устувор 
деб биласиз?

— Дарҳақиқат, икки давлат ҳамкорли-
гида янги уфқларни оча оладиган ушбу 
ташриф фаолиятимнинг илк ойларида 
амалга оширилаётганидан жуда хурсанд-
ман. Германия Канцлери Олаф Шольц-
нинг Ўзбекистонга ташрифи унинг 
Марказий Осиё давлатларига бўлган би-
ринчи сафари ҳисобланади ва шубҳасиз, 
бу ташриф муҳим аҳамиятга эга. 

ИСЛО²ОТ ОдИмЛарИ

ЖИЗЗАХ ВИЛОЯТИ:
 УЛУFВОР ЮКСАЛИШЛАР о²ушида

Мамлакатимизда янги Ўзбекистон 
дав ри бошлангач, бошқа ҳудудлар қато-
ри Жиззах вилоятида ҳам кенг қамров-
ли ислоҳотлар амалга оширилди. Авва-
ло, вилоят да ишлаб чиқариш, қишлоқ 

 хўжалиги ва хизмат кўрсатиш соҳалари 
жадал ривожлантирилиб, аҳоли дарома-
дию турмуш тарзини яхшилашга алоҳида 
 эътибор қаратилди. 

Германия — Ўзбекистоннинг Европа 
Иттифоқидаги етакчи иқтисодий ҳамкор-
ларидан бири. 

Сўнгги йилларда мамлакатларимиз ўр-
тасидаги алоқалар изчил ривожланмоқда. 
Президент Шавкат Мирзиёевнинг 2019 
йил январь ойида Германияга расмий 
ташриф билан бориши ва ўша йилнинг 
май ойида Германия Федератив Республи-
каси Федерал Президенти Франк-Вальтер 
Штайнмайернинг Ўзбекистонга кели-
ши икки томонлама ҳамкорликни янги 
босқичда ривожлантиришда муҳим қадам 
бўлди. 

Давлатимиз раҳбари 2023 йилнинг май 
ва сентябрь ойларида икки марта расмий 
ташриф билан Германияда бўлиб, Федерал 
Президент Франк-Вальтер Штайнмайер,  
Канцлер Олаф Шольц ва етакчи немис 
компаниялари раҳбарлари билан музо-
каралар ўтказди, шунингдек, “Марказий 
Осиё — Германия” форматидаги биринчи 
саммитда иштирок этди.

Ҳамкорлик алоқаларининг мустаҳкам-
ланиши натижасида товар айирбошлаш 
ҳаж ми кейинги йилларда анча ошди. Герма-
нияга хизматлар, тўқимачилик, озиқ-овқат 
ва бошқа маҳсулотлар экспорт қилинаётган 
бўлса, ўз навбатида, немис диёридан ме-
ханик асбоб-ускуналар, транспорт воси-
талари ва улар учун эҳтиёт қисмлар, фар-
мацевтика ҳамда кимё маҳсулотлари ва 
хизматларини импорт қиляпмиз.

Кейинги йилларда меҳнат миграцияси 
соҳасидаги алоқалар Германия билан ҳам-

корликнинг истиқболли йўналишига ай-
ланди. Шунингдек, соғлиқни сақлаш соҳа-
сидаги кенг кўламли ва ўзаро манфаатли 
алоқалар ҳам бугун изчил ривожланмоқда. 

Германия Канцлери Олаф Шольцнинг 
юртимизга ташрифи кенг кўламли ҳамкор-
лик алоқаларининг янада ривожланишига 
туртки бериши кутилмоқда. 

Ўзбекистон Республикаси Президен-
ти Шавкат Мирзиёев Германия Федерал 
Канц лери Олаф Шольцни Регистон май-
донида кутиб олди.

Мамлакатимизнинг асосий тимсол-
ларидан бири, аждодларимиз бунёдкорлик 
салоҳиятининг ифодаси — дунёга машҳур 
Регистон майдони ЮНЕСКОнинг Бутун-
жаҳон мероси рўйхатига киритилган. Ан-
самблга кирувчи Мирзо Улуғбек, Шердор 
ва Тиллакори мадрасалари ўзининг сало-
бати, бой тарихи ва бетакрор архитектура-
си билан барчада чуқур таассурот қолди-
ради.

Олий мартабали меҳмонга Шарқ меъ-
морчилигининг ушбу дурдонаси қурили-
шига оид тарихий маълумотлар, ечимлар 
ва безакларнинг ўзига хос хусусиятлари, 
шунингдек, бу маскан билан боғлиқ муҳим 
воқеалар ва шахслар, ўзбек халқининг ма-
даний мероси ҳақида маълумот берилди.

Суҳбат давомида жаҳон цивилизация-
сининг қадимий бешикларидан бири си-
фатида ҳақли равишда эътироф этилган 
Самарқанд шаҳри бугунги кунда ишби-
лармонлик ва сайёҳлик марказига айланиб 
бораётгани таъкидланди.

Шундан сўнг Самарқанд шаҳридаги 
Конгресс марказида Германия Федерал 
Канцлери Олаф Шольцни расмий кутиб 
олиш маросими бўлди.

Конгресс маркази олдидаги майдон-
да фахрий қоровул саф тортди. Ўзбекис-
тон Республикаси Президенти Шавкат 
 Мирзиёев олий мартабали меҳмонни шоҳ-
супага таклиф этди.

Ҳарбий оркестр икки мамлакат мадҳия-
ларини ижро этди. Етакчилар фахрий қо-
ровул сафи олдидан ўтиб, расмий делега-
циялар аъзоларини қутладилар.

Сўнг Ўзбекистон Республикаси 
 Президенти Шавкат Мирзиёев ва Герма-
ния Федерал Канцлери Олаф Шольцнинг 
тор доирада ва делегациялар иштирокида-
ги музокаралари бўлиб ўтди.

Учрашув аввалида давлатимиз раҳба-
ри Федерал Канцлернинг Ўзбекистонга 
ташрифи тарихий аҳамиятга эга эканини 
алоҳида таъкидлади.

— Буни кўп қиррали Ўзбекистон 
— Германия муносабатларини янада 
ривож лантиришга алоҳида эътиборин-
гиз ва Янги Ўзбекистонда амалга оши-
рилаётган ортга қайтмас ислоҳотларни 
қўллаб-қувватлашингизнинг далолати 
сифатида қабул қиламиз, — деди Шавкат 
Мирзиёев.

Давлатимиз раҳбари меҳмонларни Гер-
мания Федератив Республикаси ташкил 
этилганининг 75 йиллиги ва яқинлашиб 
келаётган Германия бирлиги куни билан 
самимий муборакбод этди.

Музокаралар давомида кўп қиррали 
Ўзбекистон — Германия муносабатлари-
ни янада кенгайтириш масалалари кўриб 
чиқилди.

Ўтган йили Берлинда ўтказилган олий 
даражадаги учрашувлар икки мамлакат 
ўртасидаги амалий ҳамкорликни ривож-
лантиришга жиддий туртки бергани таъ-
кидланди.

Барча даражалардаги алоқалар фаол-
лашди. Ўтган йили товар айирбошлаш 
 ҳажми 1 миллиард евродан ошди. Гер-
мания бизнеси билан ҳамкорлик кенгай-
моқда — йил бошидан буён мамлакатимиз 
иқтисодиётига Германия компаниялари-
нинг 800 миллион евролик инвестицияла-
ри киритилди.

Июнь ойида Тошкентда Ўзбекистон — 
Германия Ишбилармонлар кенгашининг 
саккизинчи йиғилиши муваффақиятли ўт-
казилди.

“KfW” банки ва Германия халқаро ҳам-
корлик жамиятининг молиявий-техник 
кўмак лойиҳаларига юқори баҳо берилди.

Ўтган йили Берлин шаҳридаги Янги 
музейда Ўзбекистон маданий мероси кўр-
газмасининг ўтказилиши маданий соҳада 
муҳим воқеа бўлгани, унга Германия пой-
тахтининг ярим миллиондан ортиқ аҳоли-
си ва меҳмонлари ташриф буюргани таъ-
кидланди.

Шу йил ёзда Самарқанд шаҳрида Ибн 
Сино ва Генрих Шиппергес номидаги Тиб-
биёт фанлари олий мактаби очилгани ҳам 
мамнуният билан қайд этилди.

Томонлар парламентлар, ҳукуматлар, 
ташқи ишлар вазирликлари ўртасидаги 
фаол алоқаларни давом эттириш тарафдо-
ри эканликларини билдирдилар.

Ташқи сиёсат идораларига Ўзбекистон 
— Германия муносабатлари даражасини 
ошириш масаласини кўриб чиқиш, хал-
қаро ва минтақавий муаммолар, жумла-
дан, Афғонистондаги вазият юзасидан 
мунтазам маслаҳатлашувлар ўтказиш топ-
ширилди.

Бирлашган Миллатлар Ташкилоти, 
EХҲТ, Европа Иттифоқи институтлари ва 
бошқа кўп томонлама тузилмалар доира-
сидаги фаол ҳамкорлик давом эттирилади.

Бугунги саммитга Саноат ва техноло-
гия лар бўйича стратегик шериклик дасту-
ри тайёрлангани қайд этилди. Германия-
нинг етакчи компания ва банклари билан 
умумий қиймати қарийб 9 миллиард евро 
бўлган ҳамкорлик лойиҳалари ишлаб 
чиқилмоқда.

Улар “яшил” энергетика, кимё саноати, 
ўта муҳим хомашёни ўзлаштириш, маши-
насозлик, тўқимачилик саноати, қурилиш 
материаллари ишлаб чиқариш ва бошқа 
кўплаб йўналишларни қамраб олади.

“Siemens Energy” компанияси билан 
мамлакатимиз ҳудудларида буғ-газ электр 
станцияларини қуриш, “Linde Group” ком-
панияси билан “метанол ороли” барпо 
этиш ва “яшил” аммиак ишлаб чиқариш, 

“KfW Ipex-Bank” иштирокида йирик мис 
конини ўзлаштириш, “Giga Fiber” билан 
мис қазиб олиш ва кабель маҳсулотлари-
ни ишлаб чиқариш, “AMK Global” билан 
углерод толаси, “Guesscon” билан қора 
қурум ҳамда водород ишлаб чиқариш ло-
йиҳалари энг муҳим лойиҳалар сифатида 
қайд этилди.

Насос тизимларини маҳаллийлашти-
риш, қайта тикланувчи энергетика, тиббий 
буюмлар ишлаб чиқариш, логистика мар-
казларини ташкил этиш бўйича бир қатор 
янги лойиҳалар мавжуд.

Ушбу лойиҳаларни тезлаштириш ва 
қўллаб-қувватлаш, инвестицияларни рағ-
батлантиришнинг самарали воситаларини 
жорий этишга келишилди.

Ташриф давомида ўта муҳим хомашё 
ресурслари ва иқлим ўзгариши соҳасидаги 
ҳамкорлик бўйича имзоланадиган битим-
ларнинг аҳамияти таъкидланди.

Ўзбекистон Германия ҳукумати та-
шаббуси билан тузилган Иқлим клубида 
иштирок этишдан манфаатдор экани таъ-
кидланди.

Транспорт ва логистика, самарали қу-
руқлик ва ҳаво йўлакларини ривожлан-
тириш, транспорт харажатларини камай-
тириш масалаларига алоҳида эътибор 
қаратилди.

Ўзбекистон раҳбари “Lufthansa” авиа-
компаниясининг мамлакатимизга тўғри-
дан тўғри парвозларини қайта йўлга қў-
йиш масаласини кўриб чиқишни таклиф 
этди.

Ўзбекистон ва Германия ҳудудлари ўр-
тасидаги шериклик муносабатларини кен-
гайтириш муҳимлиги қайд этилди. Йил 
бошидан буён Германиянинг иккита фе-
дерал ўлкаси вакиллари мамлакатимизга 
ташриф буюрди. Йил охиригача Берлин, 
Бавария ва Тюрингия делегацияларининг 
ташрифи кутилмоқда.

Ташриф давомида меҳнат миграцияси 
соҳасида шаффоф ва тизимли ҳамкор-
ликни йўлга қўйишга қаратилган битим 
имзолангани мамнуният билан таъкид-
ланди.

Масъул идоралар даражасида талаб 
юқори бўлган ўзбекистонлик мутахассис-
ларни тайёрлаш ва Германияга юбориш 
бўйича амалий ҳамкорлик “йўл харитаси”-
ни ишлаб чиқиш таклиф этилди.

Германиянинг дуал таълим тизими-
ни Ўзбекистон ҳудудларида кенг жорий 
этишга қизиқиш билдирилди. Етакчи 
университетлар ўртасида таълим ва ил-
мий алоқаларни ривожлантириш учун 
икки мамлакат олий ўқув юртлари фо-
румини ташкил этиш ташаббуси илгари 
сурилди.

Ўзбекистон томони қўшма дастур-
ларни амалга ошириш, Германия олий 
таълим муассасаларининг факультет-
лари ва филиалларини очиш учун бар-
ча шароитларни яратишга тайёрлигини 
билдирди.

Ташриф доирасида Бошқарув кадрла-
рини тайёрлаш қўшма мактаби ишга ту-
ширилиши қайд этилди.

Ўзбекистон Президенти ёшларимизнинг 
немис тилига қизиқиши юқори эканини, бу 
тилни 300 мингга яқин йигит-қиз ўргана-
ётганини таъкидлади. Яқинда андижонлик 
мактаб ўқувчиси Райёна  Иброҳимова немис 
тили бўйича Жаҳон олимпиадасида ғолиб 
бўлгани бунга ёрқин мисолдир.

Германия томони мамлакатимиз ҳудуд-
ларида тил ўрганиш ва ўқитувчилар тайёр-
лаш дастурларини кенгайтиришга кўмак-
лашишга тайёрлигини билдирди.

Маданий ҳамкорлик бўйича аралаш ко-
миссия фаолиятини қайта тиклаш таклиф 
этилди.

Учрашувда қабул қилинган қарорлар ва 
имзоланган битимларни амалга ошириш 
бўйича қўшма “йўл харитаси”ни тайёрлаш 
ва қабул қилишга келишиб олинди.

Самарали музокаралар якунида Ўзбе-
кистон Республикаси Президенти Шавкат 
Мирзиёев ва Германия Федератив Респуб-
ликаси Федерал Канцлери Олаф Шольц 
Қўшма декларацияни қабул қилдилар.

Умуман, расмий ташриф доирасида  
8 та икки томонлама ҳужжат имзоланди, 
шу жумладан:

— Миграция ва мобиллик соҳасида ҳар 
томонлама шериклик тўғрисида ҳукумат-
лараро битим;

— Ветеринария ва чорвачилик соҳа-
сида ҳамкорлик тўғрисида ҳукуматлараро 
декларация;

— “Яшил Марказий Осиё” ташаббуси 
доирасида сув ресурсларидан барқарор 
фойдаланиш соҳасидаги ҳамкорлик тўғри-
сида ҳукуматлараро декларация;

— Ўта муҳим минераллар соҳасидаги 
ҳамкорлик тўғрисида қўшма декларация;

— Транспорт соҳасидаги ҳамкорлик 
тўғрисида битим;

— Париж битими доирасида иқлим ўз-
гариши соҳасидаги ҳамкорлик тўғрисида 
меморандум.

Бундан ташқари, 2024-2026 йилларга 
мўлжалланган Технологик шериклик ва 
саноат кооперацияси дастури қабул қи-
линди, шунингдек, Ўзбекистон ва Герма-
ниянинг етакчи корхоналари даражасида 
бир қатор битим ва шартномалар тузилди.

Давлатимиз раҳбари Ўзбекистонга 
ташриф чоғида Канцлер Олаф Шольцга 
ҳамроҳлик қилаётган ва 16 сентябрь куни 
Самарқандда бўлиб ўтадиган Германия 
ишбилармон доиралари билан учрашувда 
қатнашадиган ушбу мамлакат етакчи ин-
вестиция, саноат ва савдо компаниялари 
вакилларини қутлади.

Германия Федератив Республикаси 
 Федерал Канцлери Олаф Шольцнинг 
мамлакатимизга расмий ташрифи давом 
 этмоқда.

Зиёдулла ЖОНИБЕКОВ, 
Ғолиб ҲАСАНОВ, 

ЎзА махсус мухбирлари

Ўзбекистонда ҳам Германия, унинг маданияти, тили, таълим ва бизнес имкониятларига қизиқиш ортиб 
боряпти. Хусусан, республикамиздаги 980 та мактабда 270 мингга яқин ўқувчи немис тилини ўрганмоқда, 

уларга 3 мингдан ортиқ ўқитувчи мазкур тилдан сабоқ бермоқда. Германияда Ўзбекистоннинг барча 
ҳудудларидаги ўқитувчиларнинг малакасини ошириш, мамлакатимизда немис тилини ўқитиш услубларини 

жорий этиш амалиёти йўлга қўйилган.

Бошланиши 1-бетда

Бошланиши 1-бетда

Давлатимиз раҳбари 2023 йил май ва 
сентябрь ойларида икки марта расмий 
ташриф билан Германияда бўлиб, Федерал 
Президент Франк-Вальтер  Штайнмайер, 
Канцлер Олаф Шольц ва етакчи немис 
компаниялари раҳбарлари билан музо-
каралар ўтказди, шунингдек, “Марказий 
Осиё — Германия” форматидаги биринчи 
саммитда иштирок этди.

Олий даражадаги муносабатларнинг 
жадаллашуви ва эришилган келишувлар-
нинг юқори суръатларда ўсиб бориши 
икки томонлама кун тартибининг изчил 
ва мазмунли кенгайишини таъминлади, бу 
эса босқичма-босқич стратегик хусусият 
касб этаётир.

Бугунги кунда Германия Ўзбекистон-
нинг Европа Иттифоқи билан кўп қиррали 
ва узоқ муддатли ҳамкорликни ривожлан-
тиришдаги асосий ҳамкорларидан бирига 
айланган. Хусусан, расмий Берлин 2007 
ва 2019 йилларда эълон қилинган Европа 
Иттифоқининг Марказий Осиё минтақа-
сидаги стратегияларини ишлаб чиқиш ва 
қабул қилишда фаол иштирокчилардан 
бири бўлди.

Шу билан бирга, Ўзбекистон ва Герма-
ния кўп томонлама форматларда — БМТ, 
ЕХҲТ ва бошқа тузилмалар доирасида 
глобал ва минтақавий кун тартибидаги ма-
салалар бўйича ҳам самарали ҳамкорлик 
қилмоқда. Расмий Тошкент ва Берлиннинг 
кўплаб масалалар, жумладан, терроризм, 
уюшган жиноятчилик, гиёҳвандликка қар-
ши курашиш, шунингдек, Афғонистонда-
ги вазиятни тартибга солиш бўйича пози-
циялари бир-бирига мос келади ёки яқин.

Икки давлат ҳукуматлари ўртасида 
турли шаклларда ўзаро ҳамкорлик ўрна-
тилган. Ҳар томонлама шериклик кун тар-
тибини ривожлантириш, уни янги ташаб-
буслар билан бойитишда парламентлараро 
алоқалар муҳим ўрин тутади. Мамлакат-
ларимиз парламент аъзолари мунтазам 
ташрифларни амалга оширмоқда. 2019 
йил январь ойида Берлин шаҳрида Олий 
Мажлиснинг Бундестаг билан ҳамкорлик 
бўйича парламентлараро гуруҳи ва “Гер-
мания — Марказий Осиё” парламент гу-
руҳи ўртасида ўзаро Англашув меморан-
думи имзоланган эди.

Икки давлат ташқи сиёсат идоралари ўр-
тасидаги ҳамкорлик конструктив характер 
касб этмоқда. Икки ва кўп томонлама кун 
тартибининг долзарб масалалари бўйича 
мунтазам сиёсий маслаҳатлашувлар ўтка-
зилмоқда. 2022 йил октябрь-ноябрь ойлари-
да Германия ташқи ишлар вазири Анналена 
Бербок Ўзбекистонга ташриф буюрди, у 
Президент Шавкат Мирзиёев томонидан 
қабул қилинди, республика вазирлик ва идо-
раларида учрашувлар ўтказди, шунингдек, 
Самарқанд шаҳрида бўлди.

Германия Канцлери охирги марта Ўзбе-
кистонга, умуман, минтақага 22 йил аввал 
ташриф буюрган эди. Шунинг ўзиёқ маз-
кур ташрифнинг нақадар муҳимлигидан 
далолат беради. Шунингдек, Германия 
учун Ўзбекистон ҳамда Марказий Осиё 
давлатларининг алоҳида аҳамиятга эга 
эканини кўрсатади. 

Ташриф икки томонлама алоқала-
римиз янада ривожланишига қўшимча 
туртки беради. Kанцлер делегацияси 
таркибидан Германиянинг йирик иш-
билармон доиралари вакиллари ҳам 
ўрин олган. Бу эса ташриф доирасида 
иқтисодий масалаларга алоҳида урғу 
берилишининг белгисидир. Умуман 
олганда, сиёсий, маданий-гуманитар ва 
бошқа соҳалардаги алоқалар батафсил 
муҳокама қилинади. Учрашувларда 
салмоқли битим ва ҳужжатлар, жумла-
дан, Германия ва Ўзбекистон ўртасида 
миграцияга оид кенг қамровли шерик-
лик тўғрисидаги битим имзоланиши 
кутилмоқда.

Шу ўринда таъкидлаб ўтишим керак-
ки, Германия ва Ўзбекистон ўртасидаги 
алоқалар бугунги кунда ҳали ҳеч қачон 
икки томонлама муносабатлар тарихида 
бўлмаган даражадаги чўққига етди. Ўзбе-
кистон ўзини бутун дунё мамлакатларига 
очди ва барча соҳалардаги имкониятлари, 
салоҳиятидан унумли фойдаланиш учун 
янги қадамлар қўймоқда. 

Давлатларимиз ўртасидаги муносабат-
ларда ўзаро савдо айланмаси ҳажмини 

Германия Ўзбекистоннинг энг йирик 
инвестициявий ва савдо ҳамкорлари ўн-
талигига киради. Ўзбекистон бозорида 
“MAN”, “Claas”, “Knauf”, “GP Papenburg 
AG”, “Deutsche Kabel”, “Siemens Energy”, 
“Linde”, “Henkel” ва бошқа етакчи компа-
ниялар муваффақиятли фаолият кўрсат-
япти. Германия инвестициялари Ўзбекис-
тон иқтисодиётининг асосий тармоқлари 
— энергетика, тоғ-кон ва кимё саноати, қу-
рилиш материаллари ишлаб чиқариш, фар-
мацевтика, қишлоқ хўжалиги, транспорт ва 
бошқа йўналишларда ўсиб бормоқда.

Умуман олганда, бугунги кунга қадар 
мамлакатимизда немис инвестицияси 
иштирокида 221 та корхона ташкил этил-
ган ва 31 та Германия компаниялари вако-
латхоналари аккредитациядан ўтган.

Савдо-иқтисодий соҳадаги ўзаро алоқа-
ларнинг муҳим механизми Савдо ва инвес-
тициялар бўйича ҳукуматлараро ишчи гу-
руҳи бўлиб, унинг мунтазам учрашувлари 
иқтисодий шерикликни кенгайтиришга 
хизмат қилмоқда.

2015 йилда ташкил этилган ва икки 
мамлакат йирик компанияларини бир-
лаштирган Ўзбекистон — Германия иш-
билармонлар кенгаши немис ишбилармон 
доиралари ва Ўзбекистон ҳукумати ўрта-
сидаги тўғридан тўғри ва очиқ мулоқот 
учун энг муҳим платформага айланди. 
Кенгаш ўзига хос хусусиятга эга, чунки у 
Ўзбекистондаги ягона G2B платформаси 
ҳисобланади.

“Günter Papenburg AG” компанияси 
директорлар кенгаши аъзоси, “Bau und 
Verwaltungsgesellschaft mbH” компания-
си ижрочи директори Ангель Папенбург-
нинг Ўзбекистоннинг Саксония-Анхальт 
ва Қуйи Саксония федерал штатларидаги 
фахрий консули этиб тайинлангани ҳам 
икки мамлакат компаниялари ўртаси-
даги ўзаро манфаатли муносабатларни 
кенгайтиришга хизмат қилмоқда, шу-
нингдек, келажакда юқори технология 
ва  инновациялар соҳасида кўплаб қўшма 

лойиҳаларни амалга оширишни рағбат-
лантирмоқда.

Ўзбекистон ва Германия ўртасидаги 
ўзаро савдони ривожлантириш устувор 
вазифалардан бири ҳисобланади. Сўнгги 
йилларда товар айирбошлаш доимий ра-
вишда 1 миллиард доллардан ошди. Гер-
манияга ўзбек маҳсулотлари экспорт дои-
раси кенгаймоқда, бугунги кунда ушбу 
мамлакатга хизматлар, тўқимачилик, озиқ-
овқат ва бошқа маҳсулотлар сотилмоқда. 
Ўзбекистон, ўз навбатида, Германиядан 
механик асбоб-ускуналар, транспорт 
воситалари ва эҳтиёт қисмлар, фармацев-
тика ҳамда кимё маҳсулотлари ва хизмат-
ларини импорт қилади.

Германия мамлакатимизни ижтимоий- 
иқтисодий, инновацион ва технологик 
ривожлантиришга қаратилган лойиҳалар-
ни амалга ошириш, давлат бошқарувида 
ислоҳотларга кўмаклашиш, шунингдек, 
фуқаролик жамиятини ривожлантиришга 
ёрдам кўрсатиб келган ва бу жараён давом 
этмоқда.

Германия тараққиёт банки “КfW” ва 
Германия халқаро ҳамкорлик жамияти 
(GIZ) орқали жалб этилган имтиёзли кре-
дит ва грант маблағлари ҳисобидан рес-
публикада ижтимоий-иқтисодий харак-
тердаги қатор дастур ва лойиҳалар амалга 
оширилмоқда.

Ушбу мамлакатнинг қатор нуфузли сиё-
сий жамғармалари ва нодавлат нотижорат 
ташкилотлари, хусусан, Конрад Аденауэр, 
Фридрих Эберт, Ханс Зайдел ва бошқа 
жамғармалари билан биргаликда амалга 
оширилаётган лойиҳалар ҳам эътиборга 
молик.

Ўзбекистон ва Германия “яшил” 
ривож ланиш, қайта тикланувчи энергия 
манбалари, транспорт ва логистика, са-
ноат коопе рацияси, технология, соғлиқни 
сақлаш ва таълим, инсон капиталини ри-
вожлантириш каби жабҳаларда ҳамкор-
ликни янада ривожлантириш учун катта 
имкониятларга эга.

Германияда икки томонлама муноса-
батлар фаоллашаётган бир пайтда Ўзбе-
кистоннинг бой тарихий-маданий мероси 
ва сайёҳлик салоҳиятига қизиқиш ортиб 
бормоқда.

2023 йил май ойида Берлин шаҳри-
даги Музейлар ороли ҳудудида “Ўз-
бекистоннинг археологик хазиналари. 
Македония лик Искандардан Кушонлар 
салтанатигача” номли ноёб кўргазманинг 
очилиши икки давлат маданий ҳаётидаги 
улкан лойи ҳа бўлди. Президент  Шавкат 
Мирзиёев Федерал Президент 
Франк-Вальтер Штайнмайер билан бир-
галикда кўргазманинг очилиш мароси-
мида иштирок этди. Жорий йилнинг 14 
январигача давом этган мазкур кўргазмада 
Берлин давлат музейлари тўпламларидан  
65 та, Ўзбекистон музейлари тўпламлари-
дан эса 285 та экспонат намойиш этилди. 
Эътиборлиси, уларнинг аксарияти бирин-
чи марта мамлакатимиз ташқарисида тақ-
дим қилинди. Ноёб кўргазмада юртимиз-
нинг қадимий ва бой маданияти, ҳозирги 
Ўзбекистон ва Марказий Осиё ҳудудидаги 
илк давлатлар тарихи, милоддан аввалги 
VI асрдан то милодий IV асргача бўлган 
даврлар ҳақида ҳикоя қилинади.

Мазкур кўргазма Германия жамоатчи-
лигининг Ўзбекистон билан алоқаларни 
кенгайтиришга қизиқишини янада ошир-
ди.

Шу ўринда қайд этиш керакки, Герма-
нияда ўзбек тилини ўрганишга қизиқиш 
ортиб бормоқда. Чунончи, ушбу мамла-
катнинг бир қатор етакчи олий ўқув юрт-
ларида ўзбек тили ва адабиёти кафедрала-
ри мавжуд.

Ўз навбатида, Ўзбекистонда ҳам Гер-
мания, унинг маданияти, тили, таълим ва 
бизнес имкониятларига қизиқиш ортиб 
боряпти. Хусусан, республикамиздаги  
980 та мактабда 270 мингга яқин ўқув-
чи немис тилини ўрганмоқда, уларга  
3 мингдан ортиқ ўқитувчи мазкур тилдан 
сабоқ бермоқда. Германияда Ўзбекистон-
нинг барча ҳудудларидаги ўқитувчилар-
нинг малакасини ошириш, мамлакати-
мизда немис тилини ўқитиш услубларини 
жорий этиш амалиёти йўлга қўйилган.

Гёте институти, Конрад Аденауэр 
ва Фридрих Эберт фондлари, Германия 
халқ университетлари ассоциациясининг 
Халқаро ҳамкорлик институти, Хорижда-
ги мактаблар марказий бошқармасининг 
немис тили бўйича махсус маслаҳатчи- 
координатори офиси ваколатхоналари ҳам 
немис тилини ўрганиш истагида бўлган 
ўзбек ёшлари қамровини кенгайтиришга 
ўз ҳиссасини қўшаётир.

2009 йил июнь ойидан бошлаб Ўзбекис-
тонда Германия Ташқи ишлар вазирлиги-
нинг “Мактаблар: келажак ҳамкорлари” 
ташаббуси амалга ошириляпти ҳамда Чет 
элдаги мактаблар марказий бошқармаси ва 

Гёте институти немис тилини ўргатувчи 
мактабларнинг ўқув ва моддий-техник ба-
засини мустаҳкамлашга кўмаклашмоқда.

Яқинда Андижон шаҳридаги мактаб 
ўқувчиси Райёна Иброҳимованинг Гер-
манияда бўлиб ўтган немис тили бўйича 
нуфузли олимпиадада 62 давлатдан келган 
14 ёшдан 17 ёшгача бўлган 100 дан ортиқ 
иштирокчи орасида 1-ўринни эгаллагани 
ўзбек ўқувчиларининг муваффақияти ва 
билим даражасини намойиш қилди.

Олий таълим соҳасида Ўзбекистон 
университетлари Германиянинг 30 дан ор-
тиқ олий ўқув юртлари билан ҳамкорлик 
алоқаларини ўрнатган. Германия академик 
алмашинув хизмати — ДААД орқали Гер-
маниянинг турли таълим муассасалари ва 
илмий марказларида 1000 га яқин ўзбекис-
тонлик талаба, аспирант ва докторантлар 
таҳсил олмоқда.

Ҳудудлараро шериклик муносабатлари 
ҳам изчил ва самарали ривожланмоқда. 
Тошкент ва Берлин, Бухоро ва Бонн шаҳар-
лари ўртасида биродарлик алоқалари йўл-
га қўйилган. Ушбу дастур доирасида сама-
рали маданий-маърифий алмашинувлар, 
барқарор ривожланишга қаратилган ло-
йиҳалар ҳаётга татбиқ этилмоқда.

Меҳнат миграцияси соҳасидаги алоқа-
лар Германия билан ҳамкорликнинг ис-
тиқболли йўналишига айланган. Хусусан, 
тайёрланаётган икки томонлама ҳукумат-
лараро битим Ўзбекистон фуқароларини 
Германияда мақсадли ихтисослашти-
рилган ишга жойлаштириш учун зарур 
ҳуқуқий база ва кенг имкониятлар яратади.

Сўнгги йилларда соғлиқни сақлаш 
соҳасида ҳам кенг кўламли ва ўзаро 
манфаатли қўшма лойиҳалар амалга 
оширилмоқда. Жумладан, 2019 йил но-
ябрь ойида Германиянинг “Heinemann 
Medizintechnik”, “KarlStorz”, “Greiner” ва 
“KfWBank Group” компаниялари кўма-
гида Қорақалпоғистон Республикасидаги 
У.Холмуродов номидаги Республика кўп 
тармоқли тиббиёт маркази негизида Гер-
мания — Ўзбекистон тиббий-консульта-
тив-диагностика маркази ташкил этилди. 
Унда Германиянинг етакчи клиникалари-
дан келган шифокорлар ушбу марказда 
беморларга операция ва маслаҳатларни 
бепул амалга оширди.

2023 йил февраль ойида Германиянинг 
Шарите университети ва Роберт Кох инс-
титути клиникалари билан биргаликда 
тиббиёт ходимлари малакасини ошириш 
ва хорижий инвесторларни жалб қилиш 
билан шуғулланувчи “Роберт Кох-Ибн 
Сино” тиббиёт жамғармаси ташкил этил-
ди.

2023 йил май ойида мазкур жамғарма 
билан ҳамкорликда Самарқанд шаҳрида 
биринчи Ўзбекистон — Германия хал қаро 
тиббиёт форуми ташкил этилган бўлса, 
жорий йил 18-19 апрель кунлари Берлин 

шаҳрида ушбу форматдаги иккинчи тад-
бир бўлиб ўтди.

Жорий йил июнь ойида Самарқанд 
шаҳрида очилган Ибн Сино ва Генрих 
Шиппергес номидаги Тиббиёт фанлари 
олий мактаби Ўзбекистон — Германия 
нодавлат таълим муассасасида соғлиқни 
сақлаш соҳасининг юқори малакали ўрта 
бўғин мутахассиси ва менежерлари тайёр-
ланади. 

Немис хайрия ташкилотлари билан 
шериклик доирасида Ўзбекистонга бемор 
болаларни Германия клиникаларида даво-
лаш, шифохоналарни тиббий асбоб-уску-
на ва жиҳозлар билан таъминлашда бепул 
ёрдам кўрсатаётган йирик гуманитар ло-
йиҳаларни алоҳида таъкидлаш керак. Ма-
салан, “Friedensdorf International” халқаро 
хайрия ташкилоти ва “Соғлом авлод учун” 
жамғармаси томонидан Ўзбекистондаги 
бемор болаларни Германияга даволанишга 
юбориш бўйича навбатдаги қўшма гума-
нитар акция ўтказилмоқда. Унинг доира-
сида 2002 йилдан 2024 йилгача 12 ёшгача 
бўлган 434 нафар бола Германия клини-
каларида узоқ муддатли — 6 ойдан 2 йил-
гача бепул даволанди. Бундан ташқари, 
2004-2024 йиллар давомида “Friedensdorf 
International” халқаро ташкилоти кўмагида 
Ўзбекистондаги клиникаларда туғма нуқ-
сони бўлган ва куйиш билан оғриган 6743 
бемор даволанди. 20 йиллик ҳамкорлик 
даврида ушбу немис ташкилоти “Соғлом 
авлод учун” жамғармасига дори-дармон ва 
тиббий буюмлар кўринишидаги инсонпар-
варлик ёрдамини ҳам тақдим этди.

Маданий-гуманитар ҳамкорликни ри-
вожлантириш ҳақида сўз борар экан, бу-
гунги кунда беш мингдан ортиқ кишини 
ташкил этувчи Ўзбекистондаги немис 
диаспорасининг ҳиссасини алоҳида қайд 
этиш тўғри бўлади. Мамлакатимизда улар 
нафақат ўзбек жамиятининг ажралмас 
қисми, балки икки давлат ўртасидаги кўп-
рик вазифасини ҳам ўтайди. Немис диас-
порасининг ҳуқуқ ва манфаатларини таъ-
минлаш мақсадида Ўзбекистонда яшовчи 
немислар масаласи бўйича Ҳукуматлараро 
комиссия тузилган ва у самарали фаолият 
юритмоқда.

Хулоса ўрнида айтиш мумкинки, Ўз-
бекистон билан Германия ўртасидаги 
муносабатлар кейинги йилларда сифат 
жиҳатидан янги, ўзаро англашув ҳамда 
ишончнинг янада юқори поғонасига 
кўтарилди. Шу нуқтаи назардан, Герма-
ния Федерал Канцлери Олаф Шольцнинг 
мамлакатимизга расмий ташрифи ўзаро 
манфаатли сиёсий мулоқотга, кўп қиррали 
муносабатларни янада фаоллаштиришга, 
ўзбек ва немис халқлари ўртасидаги дўст-
лик ришталарини мустаҳкамлашга янги 
суръат бағишлайди.

кўпайтириш, инвестициялар киритиш ва 
биргаликда иқлим ўзгаришига қарши ку-
рашиш, илм-фан вакиллари ўртасидаги 
алмашинувни янада ривожлантириш ва 
халқларимизни яқинлаштирувчи қатор 
жабҳалардаги ҳамкорликни янада кенгай-
тиришдан икки томон ҳам манфаатдор.

— Бугунги кунда иқтисодий алоқа-
лар Ўзбекистон — Германия муносабат-
ларининг энг муҳим қисмидир. Сўнгги 
йилларда, айниқса, бу борада юқори 
динамика қайд этилмоқда. Сиз буни 
қандай баҳолайсиз, умуман, Ўзбекис-
тоннинг Германия учун иқтисодий ва 
инвестициявий жозибадорлиги қандай? 
Мамлакатимизда амалга оширилаёт-
ган кенг кўламли ислоҳотлар муноса-
бати билан Ўзбекистоннинг замонавий 
ривожланиши, яратилган ишбилармон-
лик муҳити Германия учун қандай им-
кониятлар очмоқда, деб ўйлайсиз?

— Сўнгги йилларда Президент Шавкат 
Мирзиёев ва Ўзбекистон ҳукумати томо-
нидан барча соҳаларда, жумладан, иқти-
содий соҳада ҳам қатор ислоҳотлар амалга 
оширилди. Иқтисодиётни либераллашти-
риш ва бу борадаги ҳолатларни қайтадан 
тартибга солиш, шахсий мулк ҳуқуқининг 
дахлсизлиги каби йўналишлар ўз натижа-
сини кўрсата бошлади. 

Ўзбекистон иқтисодиёти бугунги кунда 
кенг ривожланмоқда, бу эса немис иқтисо-
диёти учун жуда ижобий ҳолат ҳисобла-
нади. Компанияларимиз диверсификация 
қилинган шароитда ўз фаолиятини олиб 
бориш тарафдори. Ўзбекистонда мавжуд 

немис капитали асосидаги компаниялар-
нинг айримлари бир неча йиллар давомида 
бу ерда фаолият юритиб, кўплаб товар ва 
маҳсулотлар ишлаб чиқармоқда, яратил-
ган шароит ва имкониятлардан фойдалан-
моқда. Бироқ давлатларимиз ўртасидаги 
салоҳият жуда юқори. Биргина текстиль 
ва аграр соҳадаги алоқаларни мисол қи-
ладиган бўлсак, фойдаланилмаган катта 

салоҳият мавжудлигини кўрамиз. Бир сўз 
билан айтганда, Ўзбекистон модерниза-
ция ва жуда тўғри ислоҳотлар йўлидан 
бормоқда.

— Германиядаги ўзбек диаспораси ва 
Ўзбекистондаги этник немис диаспора-
си ҳақида гап борганда ушбу муносабат-
ларни қандай баҳолаш мумкин. Умуман 

олганда, халқ дипломатияси, маданият, 
санъат, туризм ва бошқа йўналишлар-
да мамлакатларимизнинг истиқболини 
қандай баҳолайсиз?

— Биласизми, Ўзбекистон бозори Мар-
казий Осиё бозорига кириш дарвозаси 
ҳисобланади ва шу билан бирга, кўплаб 
имкониятларни тақдим этади. Мамлака-
тингиз табиий ресурсларга бой, туризм 
салоҳияти жуда юқори, изланувчан, ўрга-
нишга қизиқиши баланд ёшларингиз кўп. 
Ушбу омилларнинг ўзиёқ, юртингизнинг 
келажагига ишора қилади.

Яқинда немис диаспорасининг Тош-
кентдаги маркази очилишида иштирок 
этдим ва бу ишларнинг барчасини амалга 
ошириш Ўзбекистон ҳукуматининг қўл-
лаб-қувватловисиз имконсиз эканлигини 
тушундим. Биламиз, немисларнинг бу ҳу-
дуддаги, минтақадаги тарихи камида 50 
йилни ташкил этади. Ҳозирги вақтга қадар 
улар Ўзбекистонда яшаб, ижтимоий-иқти-
содий жараёнларни амалга оширишда ўз 
ҳиссасини қўшиб келган. 

Шу ўринда Германиянинг Марказий 
Осиё, Жанубий Кавказ ва бошқа давлат-
ларда яшовчи немис диаспоралари бў-
йича вакили Павлик хонимнинг қуйи даги 
сўзларини таъкидламоқчиман:  “Диаспора 
сиёсати, бу — тинчлик сиёсати дегани-
дир”. Мен бу фикрга тўлиқ қўшиламан, 
чунки ҳамма нарсани сиёсат ёки иқти-
содий ривожланишга ташлаб қўйиб бўл-
майди. Бу ривожланиш ҳар доим мада-
ний ва инсонлар ўртасидаги алоқалар, 
алмашинувларга бориб тақалади. Шун-
дай экан, маданий алоқаларни доимий 

 ривожлантириб боришимиз керак, чунки 
бу бизнинг умумий муносабатларимиз 
мустаҳкамлигига ҳисса қўшади.

— Марказий Осиё давлатлари ораси-
да немис тилини ўргатувчи мактаблар 
сони бўйича Ўзбекистон биринчи ўрин-
да туради. Умуман олганда, Ўзбекистон 
ва Германия ўртасида таълим соҳаси-
даги ҳамкорлик йилдан йилга юксалиб 
бораётганини кузатяпмиз. Ушбу йўна-
лишдаги ишлар ҳақида қандай фикр-
дасиз?

— Дарҳақиқат, немис тилини ўрга-
нувчилар сони кўплиги жуда қувонарли. 
Ушбу даражани ушлаб қолиш ва ривож-
лантириш учун етарлича ишлар амалга 
оширилмоқда. Ўзбекистонда 19 та PASCH 
мактаблари бор, улар “келажак мактабла-
ри” ҳисобланади, бундан ташқари, немис 
тили дипломини берувчи мактаблар ҳам 
мавжуд. Гёте институти ва Чет элдаги 
мактаблар бўйича марказий идора фаоли-
ят юритади. Шунингдек, Ўзбекистон ва 
Германия университетлари, Мюнхен тех-
ника университети ва “Янги Ўзбекистон” 
университети ўртасида мустаҳкам алоқа 
йўлга қўйилган. Бунинг натижасида ёш 
ўзбек олимлари учун қисқа ва узоқ муд-
датли стипендиялар жорий этилиши кўриб 
чиқилмоқда.

Юқорида таъкидлаганимдек, Германия 
ва Ўзбекистон муносабатлари турли соҳа-
ларда мунтазам юқори ўсиш натижалари-
ни қайд этмоқда.

УМУМИЙ ФАРОВОНЛИК ВА ТАРАҚҚИЁТ ЙЎЛИДАГИ 
ЎЗАРО МАНФААТЛИ ҲАМКОРЛИК

ГЕРМАНИЯ ВА ªЗБЕКИСТОН ªРТАСИДАГИ АЛО¯АЛАР ИККИ ТОМОНЛАМА 
МУНОСАБАТЛАР ТАРИХИДАГИ ЮКСАК Чª¯¯ИГА ЕТДИ

Давлатларимиз ўртасидаги муносабатларда ўзаро савдо 
айланмаси ҳажмини кўпайтириш, инвестициялар 
киритиш ва биргаликда иқлим ўзгаришига 
қарши курашиш, илм-фан вакиллари ўртасидаги 
алмашинувни янада ривожлантириш ва халқларимизни 
яқинлаштирувчи қатор жабҳалардаги ҳамкорликни 
янада кенгайтиришдан икки томон ҳам манфаатдор.



Дунёдаги энг ривожланган мамлакатларда ҳам коррупциявий жиноятлар содир 
этилиши кузатилган. Халқаро миқёсда коррупция, унинг тарқалганлик даражаси 

ҳамда жамият ва давлатга келтирадиган зарарини баҳолаш борасида кейинги 
йилларда хорижий давлатларда кенг тадқиқотлар ўтказилмоқда.

Янги Ўзбекистонни барпо этиш, Учинчи 
Ренессанс пойдеворини яратиш мақсади йўли-
да жуда кенг қамровли, тарихий ислоҳотлар ке-
чаётган мамлакатимизда бугунги кунга келиб, 
миллий тараққиётимизни том маънода янги 
ривожланиш босқичига олиб чиқишга кири-
шилмоқда. Бунда, давлатимиз раҳбари алоҳида 
тўхталган 5 та устувор йўналиш муҳимлиги 
жиҳатидан ҳеч бири бошқасидан кам эмасли-
гини таъкидлаган ҳолда, коррупция мавзусига 
тўхталмоқчимиз. Негаки бу мавзу қолганлари 
билан чамбарчас боғлиқ. Зеро, коррупцияни жи-
ловламасдан, ундан холи адолатли суд тизими-
ни яратмасдан туриб, таълим ва тиббиётдан 
тортиб, бизнесда ҳам, экологик барқарорлик-
ни таъминлашда ҳам кўзлаган мақсадимизга, 
 самарали натижага эришиб бўлмайди.

Коррупция кеча ёки бугун пайдо бўлган 
эмас, унинг тарихи узоқ тарихга бориб тақа-
лади. Дунёда коррупцияга қарши курашган 
биринчи ҳудуд сифатида қадимги Шумер 
давлати тан олинади. Юнон тарихчиси Ге-
родотнинг ёзишича, эрамиздан аввалги VI 
асрда ҳукмдорлик қилган Эрон шоҳи Камбиз 
салтанат қозиси Сизамни пора олгани учун 
терисини шилиб олишни ва у ўтирган қо-
зилик курсисини ўша тери билан қоплашни 
буюрган. Шундан сўнг порахўрликнинг оқи-
бати қандай якун топишини ҳамиша ёдда ту-
тиши учун Сизамнинг ўғли Отанни қозилик 
лавозимига тайинлаган.

Коррупциянинг энг кенг тарқалган турлари-
га порахўрлик, фирибгарлик ва товламачилик 
киради. Бундай жиноятларнинг содир этили-
ши иқтисодиётни таназзулга етаклайди, уни 
заифлаштириб, бошқарув ни издан чиқаради. 
Фуқароларнинг давлат бошқарувига нисба-
тан ишончини поймол этиб, илм-фан, меҳнат 

орқали ҳалол йўл билан мақсадга эришишга 
тўсқинлик қилади. Ҳозир бу иллатга қарши 
барча давлатлар ўз ҳудудидаги ҳолат ва ша-
роитдан келиб чиқиб, турли усулларда кураш 
олиб бормоқда. 

2003 йил 9 декабрда Мексиканинг Мерида 
шаҳрида ўтказилган  конференцияда дунёнинг 
100 дан ортиқ давлати вакиллари томонидан 
БМТнинг Коррупцияга қарши конвенция-
си имзоланди. Ўзбекистон 2008 йил 7 июлда 
ушбу конвенцияга, 2010 йилда эса Иқтисодий 
ҳамкорлик ва ривожланиш ташкилоти Корруп-
цияга қарши курашиш тармоғининг Истанбул 
ҳаракат дастурига қўшилди. 

Коррупциянинг халқаро муносабатларга 
таъсирини ўрганган тадқиқотчи Н.Тогонидзе-
нинг фикрича, саноати ривожланган мамлакат-
лар коррупция ёрдамида ўзига маъқул келмаган 
ҳукуматларни ағдариб, хайрихоҳ режим ўрна-
тиши, амалдаги ҳокимиятга оппозицияни мод-
дий таъминлаш имкониятига эга бўлади.

Дунёдаги энг ривожланган мамлакатларда 
ҳам коррупциявий жиноятлар содир этилиши 
кузатилган. Халқаро миқёсда коррупция, унинг 
тарқалганлик даражаси ҳамда жамият ва дав-
латга келтирадиган зарарини баҳолаш бораси-
да кейинги йилларда хорижий давлатларда кенг 
тадқиқотлар ўтказилмоқда.

АҚШ жиноят қонунига биноан, оммавий 
ташкилотларнинг хизматчилари — мансабдор 
шахслар ҳам, бошқа ходимлар ҳам пора олган-
лик учун жавобгарликка тортилиши мумкин. 
Мамлакатда порахўрларга қаттиқ жазо тай-
инланади. Хусусан, айбдор олган порасининг 
уч баробари миқдорида жаримага тортилиши 
ёки 15 йилгача бўлган муддатга озодликдан 
маҳрум этилиши мумкин. Буюк Британияда 
эса коррупция жиноятини содир этганликда 
айбдор деб топилган шахс 3 йилдан 7 йилгача 
қамоқ жазосига ҳукм этилиб, “хизмат эвазига” 
олган совғаси, олинган пул миқдорида жарима-
га тортилади. Германияда порахўр амалдор уч 
йилдан беш йилгача озодликдан маҳрум этили-
ши, таъмагирлик қилган судьялар эса 10 йил 
қамоқда ўтириши мумкин. 

Ўрганишларга кўра, МДҲ мамлакатла-
рида ҳам коррупция даражаси юқори. Бу-
гунги кунда халқаро ҳамжамият Россияни 
дунёдаги коррупция энг тараққий этган 50 та  
давлатдан бири сифатида эътироф этган.  
Шу сабабли ҳам 2010 йилда Россияда “Корруп-
ция — биринчи рақамли душман”, деб  эълон 
қилинган. Коррупция билан шуғулланган 
шахс лар олган порасининг 80 дан 100 барава-
ригача жаримага ёки 8-15 йилга озодликдан 
маҳрум этилади. Таиландда эса 2015 йилда 
қабул қилинган “Коррупция ҳақида”ги қонун-
га кўра, катта миқдорда пора олгани исбот-
ланган айбдор хоҳ мамлакат фуқароси 
бўлсин, хоҳ хориж фуқароси, ўлим 
жазосига ҳукм қилинади. Эронда по-
рахўр амалдорлар осиб ўлдирила-
ди ва мазкур жазо мамлакатнинг 
Теҳрон, Машҳад ва Исфахон 
шаҳарларидаги Адолат уйлари 
рўпарасидаги майдонда омма 

кўз ўнгида ижро этилади. Мамлакатда пора ки-
чик-катта миқдорга ажратилмайди, бу жиноят 
учун жазо фақат шу. Айрим ҳолларда айбдор-
нинг қўли кесилиши мумкин. 

Мустақилликка эришган даврга қадар Син-
гапур замонавий коррупциялашган мамлакат 
бўлган. Лекин 1959-1990 йиллар орасида дав-
латда бу иллатга қарши кескин курашилди ва 
бугун Сингапур коррупция кўлами камлиги, 
иқтисодий эркинлик ҳамда тараққиёт даража-
си бўйича жаҳон рейтинг гида етакчи ўринда 
бормоқда. 

БМТ маълумотларига кўра, дунё иқтисо-
диёти ҳар йили коррупциядан 2,6 триллион 
доллар зарар кўради. Бу жаҳон ялпи маҳсу-
лотининг тахминан 5 фоизини ташкил этади. 
Мазкур ҳолат таҳлилий ўрганилганда, дунё 
миқёсида поранинг ҳажми 1 триллион доллар-
ни ташкил этаётгани, бу эҳтиёжманд халқларга 
берилаётган инсонпарварлик ёрдамидан 10 ба-
робар ортиқ экани маълум бўлди.

Хорижий мамлакатлар тажрибасининг кўр-
сатишича, коррупцияга қарши курашни фақат 
давлат ҳокимияти органлари, жумладан, ҳуқуқни 
муҳофаза қилувчи идоралар зиммасига юклаб 
қўйиш коррупция кўламининг қисқаришига 
эмас, аксинча, кенгайишига олиб келган. Чун-
ки ушбу идораларнинг коррупцияни бартараф 

шаффоф, қулай ва тезкор хизматлар кўрсатил-
моқда. Шунингдек, “Ички ишлар органлари 
тўғрисида”ги,  “Ўзбекистон Республикаси Дав-
лат хавфсизлик хизмати тўғрисида”ги қонун-
лар қабул қилинди.  

Мамлакатимизда жамиятдаги муаммоларга 
ечим топишда жамоатчилик назоратига тая-
нишга алоҳида эътибор қаратилмоқда. Зеро, 
коррупцияга қарши курашувчи тизимларда жа-
моатчилик назорати субъектлари муҳим ўрин 
тутади. Жиноят, жумладан, коррупцияга оид 

ҳуқуқбузарликлар ҳақида хабар берган шахс-
ларнинг ҳаёти, соғлиғи ва мол-мулкини 

ҳимоя қилишнинг ҳуқуқий асослари-
ни яратиш мақсадида 2019 йилда 

“Жабрланувчиларни, гувоҳларни 
ва жиноят процессининг бошқа 

иштирокчиларини ҳимоя қи-
лиш тўғрисида”ги қонун қа-
бул қилинди. 

Давлатимиз раҳбарининг 
2021 йил 6 июлдаги фар-
мони билан тасдиқланган 
Коррупцияга қарши ку-
рашиш бўйича 2021-2022 
йилларга мўлжалланган 
давлат дастурида корруп-
ция давлат ва жамият та-
раққиёти учун энг жиддий 
хавф-хатарлардан бири эка-

нини аҳоли ва давлат хиз-
матчилари онгига сингдириш 

алоҳида вазифа сифатида белги-
ланган. Президентимизнинг фар-

мон билан бир кунда қабул қилин-
ган  “Коррупцияга қарши курашиш 

фаолиятини самарали ташкил этишга 
доир қўшимча чора-тадбирлар тўғриси-

да”ги қарорига мувофиқ, Коррупцияга қарши 
курашиш агентлиги, Адлия вазирлиги, Давлат 
бош қаруви академияси ва Бош прокуратура 
академиясида 2022 йил 1 январдан бошлаб “ҳа-
лоллик вакцинаси” тамойили асосида давлат 
хизматчиларини мунтазам равишда корруп-
цияга қарши курашиш, манфаатлар тўқнашуви 
ва одоб-ахлоқ қоидалари бўйича махсус ўқув 
курсларида ўқитиш тизими жорий этилди. 
Махсус электрон ўқув платформаси ишга ту-
ширилиб, у орқали давлат хизматчиларини 
масофадан туриб ўқитиш ҳамда хусусий сек-
тор вакиллари ва аҳолининг коррупцияга қар-
ши курашиш борасидаги билимини ошириш 
 амалиёти йўлга қўйилди.

Давлатимиз раҳбари “Коррупцияга қарши 
курашишда аҳолининг барча қатламлари, энг 
яхши мутахассислар жалб қилинмас экан, жа-
миятимизнинг барча аъзолари, таъбир жоиз 
бўлса, “ҳалоллик вакцинаси” билан эмланмас 
экан, ўз олдимизга қўйган юксак марраларга 
эриша олмаймиз. Биз коррупциянинг оқибат-
лари билан курашишдан унинг барвақт олдини 
олишга ўтишимиз керак”, дея таъкидлаган эди. 

Хўш, “ҳалоллик вакцинаси” нима ва у қан-
дай эмланади? Назаримизда, “ҳалоллик вакци-
наси” инсон онги ва қалбида шаклланадиган 
коррупцияга қарши нафрат туйғуси ва фаол 
қаршилигида намоён бўлади. Ҳар қандай ин-
сон онгига бу вакцина ёшлигидан сингдириб 
борилмоғи лозим. У тарбия ва таълим кўри-
нишида амалга оширилади. Демак, ҳар бир 
одам ўз ишини ҳалол, давлат хизматини холис 
бажарса, у ушбу вакцина билан эмланган бўла-
ди. Ана шундай иммунитетни шакллантириш 
вазифаси,  аввало, ота-оналар, мактабгача ва 

умумий ўрта таълим муассасалари ходимла-
ри, турли даражадаги раҳбарлар, шунингдек, 
халқимизнинг зиёли, маънавиятли қисми зим-
масига юкланади.

Мамлакатимизда мазкур жиноятни содир эт-
ган шахс энг кам ойлик иш ҳақининг эллик ба-
робаридан юз баробаригача миқдорда жарима 
тўлайди ёки икки йилдан ўн беш йилгача озод-
ликдан маҳрум қилинади. 2017 йил 3 январь куни 
коррупцияга қарши курашнинг ҳуқуқий асосла-
рини мус таҳкамловчи “Коррупцияга қарши ку-
рашиш тўғрисида”ги қонун қабул қилинди. Унда 
коррупция тушунчаси, коррупцияга қарши кура-
шувчи давлат органлари, уларнинг ваколатлари, 
коррупциянинг олдини олишга доир чора-тад-
бирлар, коррупцияга оид ҳуқуқбузарликларни 
аниқлаш, уларга чек қўйиш, жавобгарликнинг 
муқаррарлиги кўрсатиб ўтилган. 

Қонунийлик, инсон ҳуқуқлари, эркинлик-
лари ва қонуний манфаатлари  устуворлиги, 
очиқлик ва шаффофлик, тизимлилик, давлат ва 
фуқаролик жамиятининг ҳамкорлиги, корруп-
циянинг олдини олишга доир чора-тадбирлар 
устуворлиги, жавобгарликнинг муқаррарлиги 
бу иллатга қарши курашишнинг асосий прин-
циплари ҳисобланади.

Коррупцияга қарши курашиш соҳасидаги 
давлат сиёсатининг асосий йўналишлари қу-
йидагилардан иборат:

— аҳолининг ҳуқуқий онги ва маданиятини 
юксалтириш, жамиятда коррупцияга нисбатан 
муросасиз муносабатни шакллантириш;

— давлат ва жамият ҳаётининг барча соҳа-
ларида коррупциянинг олдини олишга доир 
 чора-тадбирларни амалга ошириш;

— коррупцияга оид ҳуқуқбузарликларни ўз 
вақтида аниқлаш, уларга чек қўйиш, оқибат-
ларини, уларга имкон берувчи сабаб ва шарт- 
шароитларни бартараф этиш, коррупцияга 
оид ҳуқуқбузарликларни содир этганлик учун 
жавобгарликнинг муқаррарлиги принципини 
таъминлаш. 

Мамлакатимизда коррупцияга қарши кура-
шишнинг ташкилий-ҳуқуқий механизмлари-
ни такомиллаштириш ва коррупцияга қарши 
курашиш тадбирларининг самарадорлигини 
ошириш 2017 йилда эълон қилинган Ҳаракат-
лар стратегиясининг устувор йўналишларидан 
бири этиб белгиланган эди. 

Тapaққиёт cтpaтeгияcида ҳам коррупцияга 
қарши курашиш устувор вазифалар қаторига 
киритилди. Хусусан, унда давлат бошқаруви 
органлари фаолияти устидан давлат назорати-
ни амалга оширишда манфаатлар тўқнашуви 
вужудга келишини бартараф этиш, мазкур жа-
раёнга кенг жамоатчиликни жалб қилиш кўр-
сатиб ўтилган. Зеро, манфаат лар тўқнашуви 
давлат хизматчиларининг шахсий манфаатлари 
уларнинг ўз хизмат вазифаларини холисона ва 
беғараз бажаришига таъсир кўрсатадиган ёки 
таъсир кўрсатиши мумкин бўлган ҳолатларда 
вужуд га келади. 

“Манфаатлар тўқнашуви” тушунчаси, бир 
қарашда, “манфаат” ва “тўқнашув” сўзлари 
бириккан ҳолда иккита субъектнинг манфаати 
тўқнашуви маъносини билдирса-да, ҳуқуқий 
жиҳатдан бошқача ҳолатни ифодалайди. 
“Тўқнашув” сўзи лотинча “cоnflictus” сўзидан 
олинган бўлиб, қарама-қаршилик, қарама-қар-
ши томонлар, қарама-қарши куч ва фикрлар 
тўқнашуви маъноларини билдиради. Давлат 
хизматчиларининг шахсий манфаатдорлиги 
уларнинг шахсан ўзи ёки яқин қариндошлари 
ишбилармонлик муносабатларида бўладиган 
ҳар қандай наф кўриш ёки афзалликларга эга 
бўлишни ўз ичига олади.

Манфаатлар тўқнашуви юзага келган тақ-
дирда давлат фуқаролик хизматчиси ўз раҳба-
ри ёки юқори турувчи давлат органига дарҳол 
ёзма шаклда маълумот тақдим этиши керак. 

Манфаатлар тўқнашуви мавжудлиги тўғрисида 
маълумот олган раҳбар ёки юқори турувчи дав-
лат органи ушбу тўқнашувни бартараф этиш 
юзасидан ўз вақтида чоралар кўриши шарт.

Тapaққиёт cтpaтeгияcида давлат фуқаролик 
хизмати тизимини замонавий стандартлар асо-
сида ташкил қилиш, давлат хизматида коррупция 
омилларини бартараф этиш, кадрларни танлов 
асосида ишга қабул қилиш ва улар фаолияти 
самарадорлигини баҳолашнинг ҳуқуқий асосла-
рини такомиллаштириш, давлат хизматчилари ва 
давлат органлари фаолиятини энг муҳим самара-
дорлик кўрсаткичлари — KPI асосида баҳолаш 
тизими бўйича Миллий рейтинг тизимини жорий 
этиш каби кўплаб вазифалар белгиланган. 

Шунингдек, унда давлат хизматида ман-
фаатлар тўқнашувининг олдини олиш бўйича 
самарали механизмларни яратиш, коррупцияга 
қарши курашиш борасидаги фаолиятда очиқ-
ликни таъминлаш ва жамоат чилик иштироки-
ни кенгайтириш, коррупцияга мойил соҳа ва 
тармоқларни аниқлаш, коррупциявий омил-
ларни бартараф этиш тизими самарадорлигини 
ошириш, жамиятда коррупцияга нисбатан му-
росасиз муносабатни шакллантириш назарда 
тутилган. 

Бугунги кунда суд ҳокимиятининг чинакам 
мустақиллигини таъминлаш, адолатли суд ти-
зимини амалга ошириш бўйича кенг кўламли 
ислоҳотлар кечмоқда. Хусусан, судлар тузил-
масини ҳамда судьялик лавозимларига ном-
зодларни танлаш ва тайинлашни янада тако-
миллаштириш мақсадида ҳеч қайси ҳокимият 
бўғинига бўйсунмайдиган орган — Судьялар 
олий кенгаши ташкил этилди. Кенгаш томо-
нидан судьяликка номзодларни танлаш ва 
тайинлашда таъсирчан жамоатчилик назора-
ти ўрнатилди. Бу ҳақда Президентимиз Олий 
Мажлис ҳузурида Суд ҳокимияти мустақилли-
гини таъминлашга кўмаклашиш комиссиясини 
ташкил этиш зарурлигини айтганди. Мазкур 
комиссиянинг асосий вазифаси сифатида одам-
лардан келиб тушаётган мурожаатлар, халқ би-
лан бевосита учрашув ва мулоқот жараёнида 
кўтарилаётган масалаларни умумлаштириш, 
парламент сўрови орқали ҳаққоний вазият-
ни таҳлил қилиш, Олий суд ва Судьялар олий 
кенгаши билан бирга муаммоларни ҳал этиш 
чораларини кўриш белгиланган эди. Суд ҳо-
кимиятининг чинакам мустақиллигини таъ-
минлаш учун, биринчи навбатда, судьяларни 
одил судловга таъсир ўтказадиган омиллардан 
ҳимоя қилиш кераклиги, тергов ва суд ишига 
аралашиш ҳолатларини аниқлаш, бунинг учун 
жавобгарликни кучайтириш ва жазо муқаррар-
лигини таъминлаш ғоят муҳим эканига эъти-
бор қаратилди.

Давлатимиз раҳбари бу ҳақда гапирганда 
“Хабеас корпус” институтини жорий этиш ва 
тергов олиб боришда суд назоратини кучайти-
риш борасидаги ишларни изчил давом эттир-
ган ҳолда тинтув ўтказишга ва жиноят содир 
этишда гумон қилинган шахсларнинг телефон-
даги мулоқотларини эшитиб туришга санкция 
бериш ҳуқуқини судларга ўтказиш зарур экани-
ни алоҳида таъкидлаган эди. 

Шунингдек, 2018 йилда Олий Мажлисга 
Мурожаатномасида суд соҳасидаги ишларни 
сарҳисоб этар экан, шу вақтгача ҳуқуқни муҳо-
фаза қилувчи органлар ва суд идораларининг 
асосий вазифаси аксарият ҳолларда одамларни 
жазолашдан иборат бўлиб келгани, Конститу-
ция ва қонун нормалари сўзсиз ишлаши учун 
ишончли кафолатлар яратиш зарурлиги ва суд-
ларнинг асосий вазифаси адолатни қарор топ-
тиришдан иборат эканини айтганди.

Суд идоралари ҳар қандай ҳолатда адолат 
қарор топадиган масканга айланиши учун соҳа-
даги барча ходимлар фаолияти фуқароларнинг 
конституциявий ҳуқуқларини ҳимоя қилишга 
тўлиқ сафарбар этилиши ва бу ислоҳотларни 
келгусида ҳам қатъий ва изчил давом эттирили-
ши давлатимиз олдидаги асосий вазифалардан 
бири бўлиб турибди. Суд ва ҳуқуқни муҳофаза 
қилувчи идоралар ишига фақат ва фақат халқи-
мизнинг ўзи баҳо бериши улар учун ягона ва 
энг қаттиқ талаб фуқароларнинг қонуний ман-
фаатларига хизмат қилиш ва уларнинг ҳуқуқла-
рини ҳар қандай ҳолатда ҳам ҳимоя қилишдан 
иборат. Энг асосийси, судьянинг онгида адолат, 
тилида ҳақиқат, дилида поклик ҳукмрон бўли-
ши керак. Адолат қўрғони қачон пайдо бўла-
ди? Қачонки, суд органлари, судьялар қонунга, 
одиллик тамойилларига қатъий амал қилиб, ўз 
вазифасини ҳалол ва виждонан адо этса.

Умуман олганда, мамлакатимизда ке йинги 
йилларда амалга оширилган суд-ҳуқуқ ис-
лоҳотлари суд ҳокимияти мустақиллигини 
ҳамда судлар фаолиятида очиқлик ва шаффо-
фликни таъминлаш билан бир қаторда фуқаро 
ва тадбиркорларнинг ҳуқуқ ҳамда қонуний 
манфаатларини ҳимоя қилиш кафолатларини 
кучайтириш имконини берди. Шу билан бир-
га, “Янги Ўзбекистон — янги суд” тамойили 
доирасида аҳолининг одил судловга эришиш 
имкониятларини янада кенгайтириш суд-ҳуқуқ 
тизимини ислоҳ қилишни жадаллаштириш, 
соҳага илғор халқаро стандартларни жорий 
этишни талаб этмоқда. 

“Инсон қадри учун” ғояси асосида чина-
кам адолатли суд тизимини шакллантириш 
ҳамда унинг фаолиятини халқ манфаати ва ин-
сон қадр-қимматини самарали ҳимоя қилишга 
йўналтириш, адолатли суд қарорлари қабул қи-
линишига эришиш орқали халқнинг, жумладан, 
тадбиркорларнинг суд тизимига ишончини мус-
таҳкамлаш, ҳар бир шахс суд ва судьялар сиймо-
сида ўзининг ишончли ҳимоячисини кўришига 
эришиш бугуннинг муҳим вазифасидир.

Мансур МУСАЕВ, 
Республика Маънавият ва 
маърифат маркази ҳузуридаги 
Ижтимоий-маънавий 
тадқиқотлар институти бўлим 
бошлиғи, сиёсий фанлар 
доктори

БугуннИнг гапИ

КОРРУПЦИЯДАН ХОЛИ, 
АДОЛАТЛИ СУД ТИЗИМИ

этиш, жамиятда бу иллатга нисбатан тоқатсиз-
ликни шакллантириш, давлат хизматчиларида 
 “ҳалоллик вакцинаси”ни ошириш борасида 
аниқ мақсадга йўналтирилган кенг кўламли ва 
тизимли ислоҳотлар жадал кечмоқда. Жумла-
дан, ислоҳ қилиш ва самарадор усулларни жо-
рий этиш орқали давлат хизмати тизими, унинг 
мақсад ва вазифалари тубдан такомиллашти-
рилди. Бу иллатнинг олдини олиш мақсадида 
давлат хизматчиларининг иш ҳақи ўртача қа-
рийб 60 фоиз, айрим соҳаларда эса бир неча ба-
робар оширилди. Вазирлар Маҳкамаси томони-
дан тасдиқланган давлат бошқаруви органлари 
ва маҳаллий ижро этувчи ҳокимият органлари 
ходимларининг одоб-ахлоқ намунавий қоида-
ларига асосан, барча вазирлик ва идораларда 
одоб-ахлоқ меъёрлари тасдиқланди.

Ходимларни бошқариш ва инсон ресурс-
ларини ривожлантириш мақсадида Президент 
ҳузурида Давлат хизматини ривожлантириш 
агентлиги ташкил этилиб, давлат хизматига 
меритократия принципига асос ланган “карьера 
модели” ва хизматга қабул қилишда очиқ тан-
ловлар жорий этиш  ишлари бошланди. Маъму-
рий ислоҳотлар доирасида давлат хизматларини 
тақдим этиш ва маъмурий тартиб-таомилларни 
тартибга солишнинг ҳуқуқий, институционал 
асослари тубдан такомиллаштирилмоқда. Маъ-
мурий ва бюрократик тўсиқларни бартараф 
қилиш, рўйхатга олиш, рухсат этиш ва лицен-
зияга доир тартиб-таомилларни соддалашти-
риш ҳамда уларнинг  тезкорлигини ошириш 
мақсадида ҳудудларда Давлат хизматлари мар-
казлари орқали аҳолига хизмат турлари бўйича 

“

”

Манфаатлар 
тўқнашуви юзага келган 

тақдирда давлат фуқаролик 
хизматчиси ўз раҳбари ёки юқори 

турувчи давлат органига дарҳол ёзма 
шаклда маълумот тақдим этиш керак. 
Манфаатлар тўқнашуви мавжудлиги 
тўғрисида маълумот олган раҳбар ёки 

юқори турувчи давлат органи ушбу 
тўқнашувни бартараф этиш 

юзасидан ўз вақтида 
чоралар кўриши 

шарт.

Президентимиз истиқлолимизнинг ўттиз уч йиллигига 
бағишланган тантанали маросимдаги маърузасида янги 
Ўзбекистонни барпо этишда бешта устувор йўналиш — сифатли 
таълим тизимини йўлга қўйиш, бизнесни ривожлантириш, 
коррупциядан холи, адолатли суд тизимини яратиш, соғлиқни 
сақлаш соҳасини тубдан яхшилаш ва экологик барқарорликни 
таъминлашга таянилаётганини таъкидлади.

этиш  билан боғлиқ фаолиятида муайян муддатда 
ижобий натижалар сезилмаслиги аҳоли орасида 
ҳуқуқий нигилизмни келтириб чиқариш эҳти-
моли юқори. Бундай ҳолат жамоатчиликни дав-
лат органлари коррупция га қарши курашиб, уни 
енголмаётган экан, демак, буни бартараф қилиб 
бўлмайди, деган хулосага олиб келади. 

Мамлакатимизда кейинги йилларда кор-
рупцияга қарши самарали курашни ташкил 

Хўш, “ҳалоллик вакцинаси” нима ва у қандай эмланади? 
Назаримизда, “ҳалоллик вакцинаси” инсон онги ва қалбида 
шаклланадиган коррупцияга қарши нафрат туйғуси ва фаол 
қаршилигида намоён бўлади. Ҳар қандай инсон онгига бу 
вакцина ёшлигидан сингдириб борилмоғи лозим. У тарбия ва 
таълим кўринишида амалга оширилади. 

кºзланган катта ма¿садлар 
рºёби, аввало, шунга бо¢ли¿



Бошланиши 1-бетда

Вилоятнинг барча шаҳар ва ту-
манларида саноат корхоналари 
ташкил этиш учун алоҳида мақ-
садли имтиёз ва преференция-
лар жорий қилиниши натижаси-
да кўплаб саноат корхоналари иш 
бошлади. Пировардида, Жиззах 
вилоятида сўнгги беш йилда қайта 
ишлаш саноати ҳажми 1,6 баробар-
га кўпайиб, ўтган йилнинг ўзида 19 
триллион сўмни ташкил қилди. Экс-
порт ҳажми 2,2 баробарга ошиб, 202 
миллион долларга етди. Жорий йилда 
эса бу кўрсаткични 315 миллион дол-
ларга етказиш белгиланган. Вилоятда 
ўтган йили ишлаб чиқарилган ялпи 
ҳудудий маҳсулот ҳажми 33,3 триллион  
сўмга, жорий йилнинг олти ойида эса 
16,2 триллион сўмга етди.

Ҳудудга киритилаётган тўғ ридан 
тўғри хорижий инвес тициялар миқдори 
ҳам йил сайин ўсиб бормоқда. Хусусан, 
2018 йилда бор-йўғи 30 миллион доллар 
хорижий инвестиция ўзлаштирилган бўлса, 
ўтган йили бу рақам қарийб 700 миллион 
долларни ташкил этди. Жорий йилда ҳам 60 та 
инвестиция лойиҳаси доирасида 1,1 миллиард 
доллар миқдорида тўғридан тўғри хорижий 
инвестиция ва кредитлар ўзлаштирилиши про-
гнози белгиланган. 

Дарҳақиқат, инвестициялар тараққиётнинг 
асосий ҳаракатланувчи воситасидир. Ўтган йил 
якуни бўйича вилоятда 710 та инвестиция ло-
йиҳаси ҳисобига ўн мингдан зиёд янги иш ўрни 
яратилган. Уларни шакллантириш ва амалга 
оширишда ҳар бир туманнинг салоҳияти ва 
имконияти инобатга олинган. Хусусан, Фориш 
ва Зафаробод туманларида қурилиш материал-
ларининг табиий ресурслари мавжудлигидан 
келиб чиқиб, улар қурилиш материаллари сано-
атига, Бахмал туманида дунёга машҳур олмалар 
етиштирилиши инобатга олиниб, мева-сабзавот 
маҳсулотларини қайта ишлаш саноатига, пахта 
хом ашёси ишлаб чиқаришга қулай бўлган Зарб-
дор, Пахтакор, Дўстлик, Арнасой ва Мирзачўл 
туманлари эса енгил саноатга ихтисослашти-
рилмоқда. Шунингдек, Ғаллаорол туманида 
метални қайта ишлаш, муқобил энергия манба-
ларини яратиш йўналишларида, Зомин тумани-
да эса хитойлик инвесторлар билан биргаликда 
 саноат технопарки ташкил қилиш юзасидан 
амалий ишлар олиб борилмоқда.

Сайёҳлик — сердаромад соҳа
Жиззах — сайёҳлик салоҳияти юқори бўл-

ган вилоятлардан бири. Мамлакатимизнинг 
марказий қисмида жойлашган ушбу воҳа ўзи-
га хос тарихи, қулай иқлим шароити ва гўзал 
табиатли тоғлари билан туризмни ривожлан-
тириш учун қулай шароитларга эга. Вилоят-
да иккита йирик тоғ тизмаси — Туркистон ва 
Нурота тоғлари, Айдаркўл кўли мавжуд бў-
либ, улар асосий биохилма-хилликни сақлаб 
қолиш, иқлимни мўътадиллаштириш, инсон 
ва табиат ўртасидаги муносабатларни уйғун-
лаштиришда муҳим аҳамиятга эга.

Шунингдек, Зомин ва Нурота қўриқхо-
налари, Зомин миллий боғи ҳудудида ноёб 
ҳайвонлар, ўсимликларни муҳофаза қилиш 
йўлга қўйилган. Мазкур ҳудудларда экотуризм 
йўналишлари ташкил этилган. Айдар-Арнасой 
кўллар тизимида мавсумга мос равишда чўл 
туризми такомиллашиб бормоқда. 

Зомин, Бахмал туманларининг пурвиқор 
тоғлари, Форишнинг қадимий қишлоқлари, 
тоғларидаги петроглифлар, бетакрор ҳайвонот 
ва наботот олами, Жиззахнинг машҳур сом-
саси, Зомин тандирию асали, Бахмал олмаси, 
Фориш кишмиши, Мирзачўл қовунию, Равот 
тарвузи маҳаллий ва хорижлик сайёҳларни 
оҳанрабодек ўзига тортади. 

Бундан ташқари, бу қадимий юртда Саъд 
ибн Ваққос, Ўсмат ота, Новқа ота, Хўжа боғбон 
ота, Хўжамушкент ота, Парпи ота, Сайфин ота, 
Саврук ота, Қулфисар ота каби зиёратгоҳлар, 
Бахмал, Зомин, Шароф Рашидов, Ғаллаорол, 
Фориш каби туманлари тоғли  ҳудудларидаги 

таркибида олтингугурт, водород, кремний кис-
лотаси, карбон гази, ишқорли термо-минерал-
лар бўлган шифобахш сув манбалари ҳар қан-
дай инсонни ўзига чорлайди.

Аммо туризм соҳасида шундай улкан са-
лоҳиятга эга бўла туриб, ҳудудда узоқ йиллар 
бу имкониятдан тўлиқ ва самарали фойдала-
нилмай келинган. Яқин йилларгача туризм 
ривожи учун қулай иқтисодий ва ташки-
лий-ҳуқуқий шарт-шароитлар яратилмаган, 
ҳамма ўз билганича фаолият юритган.

Бугунги кунга келиб, бунинг акси ўлароқ, 
туризм — вилоят иқтисодиётининг “драйвер” 
соҳаларидан бирига айланмоқда. Вилоятда ту-
ризм салоҳияти юқори бўлган ҳудудларда хо-
рижлик ва маҳаллий ташриф буюрувчиларни 
олиб қолиш бўйича 5 кунлик маршрут “7 юлдуз 
туризм ҳалқаси” ишлаб чиқилган. Шу билан 
бирга, барча зиёратгоҳлар имкониятлари тўлиқ 
ишга солиниб, йилдан йилга кўпроқ зиёратчи-
ларни жалб қилиш бўйича чора -тадбирлар дас-
тури амалга оширилмоқда. 

Ички туризмни янада қўллаб -қувватлаш 
ва хорижлик сайёҳларга қулайликлар яратиш  
мақсадида,  Тошкент — Самарқанд — Тошкент 
йўналишидаги юқори тезликда ҳаракатланувчи 
“Афросиёб” электропоезди Зомин туманидаги 
“Даштобод” бекатида тўхтаб ўтадиган бўлди. 
Бундан ташқари, Зомин аэропорти фойдала-
нишга топширилди. 

“Ўзбекистон Швейцарияси” — Зоминнинг  
арчалар билан қопланган ўрмонлари, тоза ҳа-
воси, мафтункор табиати сайёҳларни ўзига 
жалб қилмоқда. Денгиз сатҳидан 2400 метр 
баланд ликда жойлашган Суффа платосида 
“Зомин туристик  рекреацион зонаси” ташкил 
этилиши, бу ерда 3 та замон талабларига мос 
меҳмонхоналар қурилгани, узунлиги 2600 
метр бўлган замонавий осма дор йўли ҳамда 
узунлиги 305 метр, баландлиги 150 метр, бир 
вақтнинг ўзида 600 нафар одамни кўтара олиш 
қувватига эга бўлган осма (шиша) кўприкнинг 
фойдаланишга топширилиши сайёҳларни жалб 
қилиш имкониятини яратди. 

2023 йил давомида туризм хизматлари 
экспорти 31 миллион долларни ташкил этган 
бўлса, жорий йил охиригача 350 минг нафар 
хорижлик туристларни жалб қилиш орқали 50 
миллион доллар туризм хизматлар экспортини 
амалга ошириш белгиланган.

Автомобилсозлик —  
янги драйвер йўналиш

Ўзбекистон халқининг автомобилларга 
қизиқиши жуда баланд. Яқин йилларгача на-
фақат мамлакатимизда, балки Марказий Осиё 
давлатлари орасида Асака шаҳридаги ҳозир-
ги “UzAuto Motors” компанияси ва унинг 

Хоразмдаги филиалида енгил автомобиллар 
ишлаб чиқарилар эди.

2021 йили давлатимиз раҳбари тадбиркор-
лар билан мулоқоти чоғида Жиззахда ҳеч ким 
тасаввур қилмаган 2-3 та автомобиль заводи 
очилаётганини маълум қилганди. Ушбу му-
лоқотдан сўнг орадан ҳеч қанча вақт ўтмай, 
Жиззах эркин иқтисодий зонасида “ADM 
Jizzakh” енгил автомобилсозлик заводи ўз 
фао лиятини бошлади. Ушбу корхонада даст-
лаб, “Lada” автомобилларини серияли йиғиш 
бошланган бўлса, айни пайтда “Kia”, “Chery” 
каби брендлар остида ўндан ортиқ моделда  
замонавий автомобиллар халқимизга тақдим 
этилмоқда. Лойиҳа доирасида 234 миллион 
доллар миқдорида маблағлар ўзлаштирилиб, 
ўтган уч йилда “Lada”, “Kia”, “Chery” ҳамда 
“Haval” брендлари остида 23 турдаги 36 мингта 
автомобиль ишлаб чиқарилган. Корхона Жану-
бий Корея, Япония ва Германия каби давлатлар-
дан келтирилган технологик ускуналар билан 
жиҳозланган. 

2024-2027 йилларда 348 турдаги бутловчи 
қисмларни маҳаллийлаштириш режалаштирил-
ган. Айни пайтда Ўзбекистондаги 21 та корхона 
билан кооперация тизими йўлга қўйилган.

“ADM Jizzakh” заводида иккинчи босқичда 
310 миллион доллардан ортиқ инвестиция жалб 
қилиниб, асосий бутловчи қисмларни  ўзлашти-
риш орқали автомобилларни маҳаллийлашти-
риш даражасини 30 фоизга етказиш назарда 
тутилган.

Завод маъмурияти бутун дунёда электромо-
билларга талаб ошиб бораётганини инобатга 
олиб, учинчи босқичда янги энергия манба-
ларидаги автомобилларни ишлаб чиқариш ва 
илмий тадқиқотларни кенгайтириш устида 
иш олиб бормоқда. Умуман олганда, заводни 
ривож лантириш стратегиясига кўра, 2030 
йилгача ишлаб чиқариш ҳажмини йилига 300 
мингтага етказиш белгиланган.

Жиззахда ташкил этилган иккинчи йирик 
автомобиль ишлаб чиқариш корхонаси “BYD 
Uzbekistan Factory” бўлиб, мазкур корхонада 
муқобил ва қайта тикланувчи энергия манба-
лари асосида ҳаракатланадиган машиналар 
ишлаб чиқариш йўлга қўйилди.

Ушбу йирик лойиҳа фаолиятига 2023 йил 
19 май куни давлатимиз раҳбарининг Хитой 
Халқ Республикасига давлат ташрифи доира-
сида старт берилганди. Қиймати 160 миллион 
долларлик мазкур лойиҳанинг биринчи босқи-
чида дастлаб, йилига 50 минг дона, лойиҳа 
тўлиқ ишга тушгач эса йилига 300 минг дона 
гибрид ва электр автомобиллар ишлаб чиқариш 
имконияти пайдо бўлади. Иккинчи босқичда 

эса қиймати 300 миллион долларлик лойиҳа 
ҳисобига электромобиллар сонини йилига 200 
минг донага, 500 миллион долларлик учинчи 
босқичда эса 500 минг донагача етказиш кўзда 
тутилган.

Заводга Хитойдан роботлаштирилган ти-
зимлар ва ускуналар келтириб ўрнатилган. 
Ишлаб чиқариш жараёни автоматлаштирилган. 
Электромобилнинг геометрик ўлчамларини 
юқори аниқликда текширувчи лаборатория 
ташкил қилинган. Ҳозирда бу ерда “Chazor” ва 
“Song Plus Champion” моделлари ишлаб чиқа-
рилмоқда. Бундан ташқари, келишув шартлари 
маҳсулотларни маҳаллийлаштириш дастурини 
ўз ичига олади.

Яъни кейинги босқичларда двигателлар, 
электро двигателлар, шунингдек, автомобиль 
аккумуляторлари учун батареялар ишлаб чиқа-
риш  ҳам  режалаштирилган.

Давлатимиз раҳбари жорий йил 27 июнь 
куни вилоятимизга ташрифи чоғида маз-
кур корхонага ташриф буюриб, конвейердан 
чиққан илк электромобилга имзо қўйган эди. 
Бугунги кунда корхонада 1200 киши меҳнат 
қилмоқда.

Жиззахда автомобиль саноатининг ривож-
ланиши, минглаб иш ўринлари яратилиши, 
ҳудуд тараққиёти, экспорт ҳажмини ошириши 
баробарида, мамлакатимиз енгил автомобиль 
бозорида рақобат муҳитини пайдо қилгани би-
лан ҳам аҳамиятли. 

Қишлоқ хўжалиги — 
халқ фаровонлиги омили

Бугунги кунда вилоятда қишлоқ хўжалиги-
да 504 минг гектар ерда деҳқончилик қилина-
ди. Ушбу ерлардан унумли фойдаланиш ҳисо-
бига вилоятнинг бир ярим миллион аҳолисини 
йил давомида маҳсулотлар билан кафолатли 
таъминланяпти. Бир неча миллион доллар-
лик маҳсулотлар эса четга сотилади. Хусусан, 
жорий йилнинг ўтган даврида 28 та давлатга 
42,8 миллион долларлик қишлоқ хўжалиги ва 
озиқ-овқат маҳсулотлари экспорт қилинди. Бу 
борада сақлаш корхоналарининг алоҳида ўрни 
бор. Айни пайтда қуввати 68,8 минг тонналик  
121 та омборхонада вилоятда ишлаб чиқарил-
ган маҳсулотларнинг 15 фоизини сақлаш имко-
нияти мавжуд.

Аграр тизимида амалга оширилаётган ис-
лоҳотлар ўз самарасини беряпти. Аввало, ғал-
лани давлат томонидан сотиб олиш ва сотишда 
бозор нархларига ўтилиши, пахтанинг харид 
нархи ошгани, пахтачилик ва ғаллачиликда 

кластер фаолиятининг йўлга қўйилиши соҳа-
да туб бурилишларга сабаб бўлмоқда. Албат-
та, моддий рағбат ва манфаат бор жойда ишда 
унум ва барака бўлади. Кластер томонидан 
фермер хўжаликларининг сара уруғ, минерал 
ўғит ёки ёқилғи билан таъминланиши, ишчи 
хизматчилар маошлари ўз вақтида берилиши, 
соҳага илм-фаннинг жорий этилиши пахтачи-
лик ва ғаллачиликда ҳосилдорликнинг ошиши 
ҳамда аграр соҳа вакилларининг моддий ман-
фаатдорлигини оширгани баробарида, халқи-
миз дастурхони тўкинлигига хизмат қилмоқда.

Мисол учун, жорий йилда вилоят ғалла май-
донларидан жами 1 миллион тонна дон ўриб 
олиниб, бир гектар сувли майдонда ўртача 
ҳосилдорлик 85-88 центнерни ташкил қилган. 
Жумладан, Пахтакор ва Мирзачўл туманлари-
да юқори ҳосилдорликка эришилиб, ўртача 90 
центнерни ташкил этган бўлса, қолган туман-
ларда ҳам ҳосилдорлик 80-85 центнерга етган. 
Вилоят бўйича 105 та фермер хўжалигида 100 
центнердан юқори ҳосилдорликка эришилди. 
Энг муҳими, жорий йил мавсуми якуни билан 
ғаллачилик фермер хўжаликлари ихтиёрида 
572 минг тоннага яқин дон қолган.

Пахтачиликда ҳам йилдан йилга ўсишга 
эришилмоқда. Турли экологик муаммолар, сув 
танқислиги, тупроқ шўрланиши каби ҳолатлар-
га қарамай ҳосилдорлик даражаси йил сайин 
ошаётгани қувонарли ҳол. 2018 йилда вилоят-
да пахтадаги ўртача ҳосилдорлик 25 центнер 
бўлган бўлса, 2021 йилда 35 центнерни, 2022 
йилда 36,2 центнерни, 2023 йилда эса 37 цент-
нерни ташкил этган.

Яна бир муҳим масала: олдинлари вилоят-
да сув етишмаслиги ва бошқа сабаблар билан 
ғалладан бўшаган ерларга такрорий экин экиш-
га рухсат берилмас эди. Президентимизнинг 
қўшни мамлакатлар билан дўстона ва ўзаро 
ман фаатли муносабатларни ривожлантириш 
борасидаги ташаббуслари натижасида сув 
муам моси ҳам ҳал этилиб, такрорий экинга 
рухсат берилди. Натижада ҳозир фермерлар 
пахта ва ғалладан ташқари, такрорий экинлар-
дан ҳам яхши даромад кўряпти. 

Вилоятда узумзор ва мевазор боғларни 
кўпайтиришга ҳам алоҳида эътибор қаратил-
моқда. Мисол учун, боғ майдонлари 2018 
йилдаги беш минг гектардан 28 минг гектарга, 
узумзорлар икки минг гектардан 19 минг гек-
тарга етказилди.

Биргина ўтган йили 3141 гектар боғ, 5160 
гектар узумзор ташкил этилган бўлса, жорий йил 
охиригача яна 520 гектар боғ, 15 минг 371 гектар 
узумзор ташкил этилиши назарда тутилган.

Умуман, вилоятда 2030 йилга бориб, интен-
сив боғ майдонлари 60 минг гектарга, узум-
зорлар 35 минг гектарга етказилади. Бу, ўз 
навбатида, вилоят аҳолисининг узум ва мевага 
бўлган эҳтиёжини таъминлашга, ортиғини экс-
порт қилишга, энг муҳими, янги иш ўринлари 

Бекзод АБДУАЗИМОВ,
Жиззах вилояти ҳокимлиги
ахборот-таҳлил гуруҳи раҳбари

ЖИЗЗАХ ВИЛОЯТИ:
 УЛУFВОР ЮКСАЛИШЛАР о²ушида

Жиззахликлар давлатимиз мустақиллигининг ўттиз уч йиллик тантаналарини мана 
шундай турли соҳаларда эришган улкан ютуқлари билан кўтаринки руҳда кутиб олди. 

Бу, аввало, шаҳару қишлоқларнинг обод қиёфаси, аҳолининг кайфиятию фаровон 
турмуш тарзида ҳам яққол намоён бўлмоқда. 

Ислоµот одимлари

яратилиб, аҳоли ҳамда маҳаллий бюджет даро-
мадларини оширишга хизмат қилади. 

Бир сўз билан айтганда, мамлакатимизда 
аграр соҳани ислоҳ қилиш борасидаги ис-
лоҳотлар ўз самарасини бермоқда. Буни, ав-
вало, ер эгаларининг моддий манфаатдорлиги 
ошгани, пахта ва ғалла каби асосий экинлардан 
юқори ҳосил олаётганидан ҳам билсак бўлади. 

Иқтисодиёт локомотиви
Вилоятда енгил саноатни ривожлантириш-

га қаратилган чора-тадбирлар натижасида 
тўқимачилик ва тикув-трикотаж соҳаси жадал 
ривожланиб бормоқда. Айни пайтда енгил са-
ноат тармоғи корхоналарида ўн мингга яқин 

фуқаролар банд. 
Жиззах вилоятида 7 та пахта- 

тўқимачилик кластери ва 51 та йи-
рик тўқимачилик корхонаси мав-
жуд бўлиб, улар томонидан ҳудудда 
етиштирилган пахта хомашёси тўрт 
босқичда қайта ишланиб, ички ва 
ташқи бозорга тайёр рақобатбардош 
маҳсулотлар етказиб берилмоқда. 
Ушбу кластерлар ҳудуд иқтисодиёти-
нинг локомотивига айланиб бораётга-
нини қайд этиш жоиздир. Кластерлар 
қиш лоқ хўжалигини саноатлаштириш, 
корхоналар очиш ва касаначилик орқали 
ўз ҳудудида ишсизликни камайтиришга 
ҳисса қўшмоқда. 

Ўтган йили вилоятда етиштирилган 
291 минг тонна пахта хомашёси қайта 
ишланиши натижасида 88 минг тонна (30,2 
фоиз) тола олиниши ҳамда 7 кластер томо-
нидан 83 минг тонна, 9 та тўқимачилик кор-
хонаси орқали 28,7 тонна ип-калава ишлаб 
чиқариш режалаштирилган.

Вилоятдаги пахта-тўқимачилик кластер-
ларига қарашли текстиль корхоналари то-
монидан 2022 йилда 49,4 минг тонна, ўтган 
йили 98,7 минг тонна ип-калава маҳсулотлари 
ишлаб-чиқарилган бўлса, жорий йилда буни 
112, 2 минг тоннага етказиш белгиланган.

Ип-калавани қайта ишлаш натижасида 2022 
йилда 115 минг квадрат метр, ўтган йили 121 
минг квадрат метр газламалар ишлаб чиқарил-
ган. Жорий йилда эса ушбу кўрсаткични бир 
неча баробар ошириш мақсад қилинган.

Ғаллаорол туманидаги “Sangzor tekstil” 
МЧЖ вилоятда биринчилардан бўлиб кластер 
тизимида фаолият бошлаган корхоналардан 
ҳисобланади. Фабрикада Швейцария, Япония, 
Туркиядан олиб келинган замонавий техно-
логияларда толадан ип-калава йигирилади. 
Йиллик ишлаб чиқариш қуввати 7500 тоннани 
ташкил этади.

Ҳозирги кунда ишлаб чиқарилган маҳсу-
лотлар Россия, Туркия, Хитой Покистон ва 
Польша каби давлатларга экспорт қилинмоқда.

Айни пайтда корхона қошида ташкил этилган 
пахта-тўқимачилик кластери Дўстлик ва Мир-
зачўл туманлари фермерлари билан шартнома 
асосида пахта етиштиришни йўлга қўйган. 

“Jizzax kеnteks” МЧЖнинг ип-йигирув 
фабрикаси 2020 йилда фойдаланишга топши-
рилган. Лойиҳа қиймати 21,8 миллион еврони 
ташкил этувчи мазкур корхонада пахта толаси 
қайта ишланади.

Швейцария, Туркия ва Япониядан кел-
тирилган дастгоҳлар ёрдамида суткасига 30 
тонна, йилига 10 минг 500 тонна ип-калава, 
трикотаж кийим-кечаклари тайёрланади. Ярим 
тайёр, тайёр ва қайта ишланган маҳсулотлар 
юз фоиз экспортга чиқарилади.

Ёки Пахтакор туманидаги “Silverleafe” 
МЧЖни олиб қарайлик. Умумий қиймати 344 
миллион долларга тенг лойиҳа доирасида кор-
хонада 35 минг тонна пахта хомашёси қайта 
ишланади. Лойиҳанинг кейинги босқичларида 
тайёр трикотаж, пахта чигитидан ёғ маҳсулот-
лари ишлаб чиқариш, уруғчиликни ташкил 
этиш ишларини амалга ошириш назарда ту-
тилган.

Жиззахликлар давлатимиз мустақилли-
гининг ўттиз уч йиллик тантаналарини мана 
шундай турли соҳаларда эришган улкан 
ютуқлари билан кўтаринки руҳда кутиб олди. 
Бу, аввало, шаҳару қишлоқларнинг обод қиё-
фаси, аҳолининг кайфиятию фаровон турмуш 
тарзида ҳам яққол намоён бўлмоқда. 

Халқимизда минг марта эшитгандан бир 
марта кўрган афзал, деган нақл бор. Шун-
дай экан, Жиззахга меҳмон бўлсангиз, вақт 
ажратиб Зомину Бахмалнинг қуюқ арчазорли 
бетак рор табиати қўйнида, Айдаркўлнинг со-
кин соҳилларида ҳордиқ чиқариб, Форишнинг 
неча минг йиллик арчасию, ноёб ҳайвонот ва 
набототини томоша қилиб, Зоминнинг замона-
вий осма дор йўлида учиб, шиша кўпригидан 
ўтиб, ўзига хос таъмга эга Жиззах сомсасию, 
Зомин тандир гўшти ҳамда қозон патиридан 
истеъмол қилсангиз, бунга ўзингиз ҳам гувоҳ 
бўласиз.



Навоий вилояти таълим сифати ва бити-
рувчиларнинг олий ўқув юртларига кириши 
бўйича республикада доим юқори ўрин-
ларда келмоқда. Бунинг натижасида Саида 
каби юксак ютуқларга эришаётган навоий-
лик ёшлар сони ортиб бормоқда. Биргина 
жорий йилнинг ўзида Навоий шаҳри 1-их-
тисослаштирилган мактаб-интернатининг 
11-синф ўқувчиси Асадбек Аслонов Ҳин-
дистонда математика фанидан ўтказилган 
халқаро фан олимпиадасида кумуш медаль, 
Навоий шаҳридаги Президент мактабининг 
11-синф ўқувчиси Меҳрангиз Аҳтамова 

Бухоро шаҳрида ўтказилган Абу Али ибн 
Сино номидаги халқаро олимпиадада олтин 
медаль, шу мактабнинг 11-синф ўқувчиси 
Машҳура Қудратова эса кумуш медални 
қўлга киритди. 

Тошкент шаҳрида ўтказилган Ал-Хораз-
мий номидаги ёш математиклар халқаро 
олимпиадасида эса Навбаҳор туманидаги 
15-мактабнинг 8-синф ўқувчиси Нозанин 
Зоирова, Навоий шаҳридаги Президент 
мактабининг 8-синф ўқувчиси Одилжон 
Ғойибназаров ҳамда Навоий шаҳри 1-их-
тисослаштирилган мактаб-интернатининг 
7-синф ўқувчиси Азамат Эргашев бронза 
медалга лойиқ кўрилди. 

— Бошланғич синфларда барча фанлар-
ни яхши ўзлаштирганман ва математика 
фанидан қўшимча дарсларга ҳам қатнаган-
ман. Кейинчалик кимё фанидан дарслар қў-
шилгач, қизиқишим ортиб, устозларимдан 
кўпроқ сабоқ олишни истадим. 9-синфда 
ушбу фандан олимпиадаларда иштирок эт-
дим ва туман, вилоят босқичларида ғолиб 
бўлдим. Халқаро олимпиадаларга саралаш 
жараёнларида дастлаб яхши натижалар 
кўрсатмаган бўлсам-да, қўшимча тайёр-
гарлик кўриб, мақсадимга эришдим. Ўзбе-
кистонда биринчи марта бўлиб ўтган Абу 
Райҳон Беруний халқаро олимпиадасида 
кумуш медаль олдим. Саудия Арабистони-
да бўлиб ўтган 56-халқаро кимё олимпиа-
дасида ҳам муваффақиятли иштирок этиб, 
кумуш медални қўлга киритдим. Албатта, 
бу ютуқлар мактабдаги устозларим  меҳнати 

Глобал инқироз шароитида юзага кел-
ган рецессия даражасини текислашда ички 
туризм соҳаси, жумладан, унинг алоҳида 
тармоқлари бўлган агротуризм, экотуризм 
ҳамда рекреацион туризмни мавжуд салоҳи-
ят доирасида ривожлантириш ҳисобига соҳа 
тараққиётини таъминлашдаги фаолиятни 
янгича ёндашув асосида ташкил этиш ҳамда 
бошқарув жараёнларини такомиллаштириш 
тақозо этилмоқда.

Ҳозирги даврда реал сектор тармоқла-
ридаги йўқотишларни туризмнинг боғлиқ 

бўлган фаолиятлари билан интеграциялаш 
орқали камайтириш, туризм соҳаси тарки-
бидаги истиқболли фаолият йўналишла-
рини ривожлантириш асосида унинг ялпи 
ички маҳсулот ва аҳоли жон бошига тўғри 
келувчи хизматлар ҳажмидаги улушини 

“Асалнинг ҳам ози ширин”, дейди доно 
халқимиз. Чунки бир таомни муттасил ис-
теъмол қилавериш ҳам меъдага тегиб қоли-
ши мумкин. Аммо ҳозирги кунда ижтимоий 
тармоқларга шундай тобелик шаклландики, 
бу нарса меъдага тегиш ўрнига, аксинча, бор-
ган сари ўзига қарам қилиб бормоқда. Ана 
шундай “қарам”лардан биттаси токи уларга 
ўчлигимга қатъий меъёр қўймагунимча ка-
мина эдим. Келинг, ана шу қарамлик даври 
ҳақида қисқача ҳикоя қилиб берсам, балки 
яна кимгадир кўзгу тутармиз. 

Ҳеч бир яширадиган жойи йўқ, кўпчилиги-
миз бир йўла бир нечта ижтимоий тармоқлар-
да фаолмиз, уларнинг аксарияти ўзаро му-
лоқот учун бўлса, асосий қисми кўнгилочар 
контентларга ихтисослашган платформалар-
дир. Ўйлаб қарасам, ижтимоий тармоқлардан 
фаол фойдаланишни бошлаганимга тўрт йил 
бўлди. Уларда ўтказадиган вақтим борган 
сари камайиш ўрнига кўпая борибди. Илгари 
кўп қолиб кетсам, бошим оғриб қолар ҳамда 
телефонни ўчириб, китоб ёки бошқа бир 
машғулот билан чалғишга ҳаракат қилардим. 
Бироқ борган сари асаб тизимлари ҳам ижти-
моий тармоқларга мослашиб, бошим ҳам 
оғримайдиган бўлди — ўз-ўзидан энди китоб 

ва  ёшларнинг билим олиши учун яратиб 
берилган имкониятлар ва шароитлар сама-
расидир, — дейди 56-халқаро кимё олимпи-
адаси совриндори Саида Абдуллаева.

Албатта, бу ютуқлар юртимизда таъ-
лим сифатини ошириш, соҳага замонавий 
услублар жорий этилиши, педагогларнинг 
салоҳияти янада ошиши ва таълим муасса-
саларидаги кенг имкониятлар натижасидир.

Навоий вилоятида ҳам бу борада қили-
наётган ишлар салмоқли. 2023-2024 ўқув 
йилида вилоятда республика ва маҳаллий 
бюджетдан ажратилган 229 миллиард сўм 

маблағ эвазига 32 та умумий ўрта таълим 
мактабида қурилиш-таъмирлаш ишлари 
бажарилди. Бунинг натижасида қўшимча 
7858 та ўқувчи ўрни яратилди. 

Хатирчи туманидаги 18 та мактаб замо-
навий жиҳозланди. 133 та мактабга респуб-
лика бюджети ва халқаро грантлар ҳисо-
бидан 16,3 миллиард сўмлик 2141 дона ва 
маҳаллий бюджет маблағлари ҳисобидан  
20 та мактабга 282 дона замонавий компью-
тер етказиб берилди. Бундан ташқари, 85 та 
мактаб 387 дона электрон доска билан таъ-
минланди. 

Айни вақтда мактабларда ўқувчиларга 
касб-ҳунар ўргатишга ҳам алоҳида эътибор 
қаратилмоқда. Шу мақсадда 11 та мактабга 
20 турдаги 200 дан ортиқ жиҳоз харид қи-
линди ва 72 та мактабнинг чақириққа қадар 
бошланғич тайёргарлик синфхоналари ҳар-
бий таълим воситалари билан жиҳозланди. 

Ўқувчилар сифатли таълим олишида 
ўқитувларнинг илми, тажрибаси ва салоҳи-
яти муҳим ўрни тутади. Вилоятда педагог-
ларнинг ўз устида ишлаши, тоифасини 
ошириб бориши, фанлардан халқаро ва 
миллий сертификатга эга бўлиши натижа-
сида 58 нафари 1000 доллар ва 600 нафар-
дан ортиғи 800-900 доллар миқдорида маош 
олмоқда.

— Ўтган йили вилоятдаги мактабгача 
таълим ташкилотлари ҳамда умумий ўрта 
таълим мактабларида фаолият юритаётган 
тарбиячи ва педагогларнинг 13 минг 600 на-
фари ўз йўналишида олий, 1- ва 2- тоифаларга 

ўқишга ҳам “вақт бўлмай қолди”. Ҳа, асли-
да, “бош оғримай қолиши”га сабаб организм 
мослашувчанлигидан кўра, ижтимоий тар-
моқларнинг алгоритми туфайли содир бўлди, 
десак тўғридир. 

Чунки ижтимоий тармоқлар сиздан ҳеч 
қандай меҳнат талаб қилмай, мияга завқ 
бағишлаш тамойили асосида ишлайди. Ки-
тоб ўқиш учун эса диққатни жамлаш, фикр-
лаш зарур, одам табиатан дангаса мавжудот, 
бу икки танлов орасида онгимиз осонига 
кўпроқ интилиши тайин. Шундай қилиб мен-
да ҳам борган сари ижтимоий тармоқларга 
қарамлик кучайиб бораверди. Ўқишда ҳам, 
йўлда ҳам — хуллас, қаерда бўлмай, қўлим 
бўшади дегунча яна ўша кулгили видеолар, 
яна ўша кўнгилочар контентлар...

Хўш, нимага мен кулгили видеоларга бун-
чалик ўрганиб қолгандим? Биринчидан, ку-
нимни режасиз бошлашим менда бўш вақтни 
кўпайтирарди, инсон бўш ўтирган пайт эса 
мия асл ҳолатига, яъни тушкунликка қайтади 
ҳамда табиий равишда кўтаринкилик талаб 
қилади. Иккинчидан, ишда ёки ўқишда пай-

тим ҳам нимадандир асабийлашсам, ўзимни 
чалғитиш учун хаёлимга тағин шу “машғу-
лот” келарди. Ахир жаҳлланиш ёки хафаҳол 
ўтириш кимга ёқади? Хуллас, қисқа кулгили 
видеолар кўриш мен учун қайсидир маънода 
“халоскор”га айланиб қолди. Бора-бора эса 
бу қарамлик атроф-муҳитга эътиборимни 
ҳам сусайтириб юборди. Бирор киши билан 
юзма-юз мулоқот қилишдан кўра, “прикол” 
кўриб ўтириш қизиқроқ туюларди. Айниқ-
са, оила даврасида бу иллат кўпроқ намоён 
бўлаверди. Қаергадир меҳмондорчиликка 
борганда эса бу қарамликдан ўзим ҳам уялиб 
кетардим. Тўғри, бу муаммога дуч келмаган 
одамга айни “иқрорлар” муболаға бўлиб тую-
лиши мумкин, бироқ ҳаммаси ҳақиқат.

Тасаввур қилинг, атрофимизда худди шун-
дай “дард”га чалинган қанча йигит-қизлар 
топилади?! Ҳозир ҳам кунда-кунора жамоат 
транспортида, навбат кутиш пайтларида қу-
лоқчин тақиб, кулгили видеолар кўриб ўтир-
ган ўнлаб йигит-қизга кўзингиз тушади. Энг 
ачинарлиси, ҳазил видеоларга муккасидан 
кетиш ёш болалар орасида ҳам оммалашиб 

бораётир. Яқинда бир танишим билан суҳ-
батлашиб қолдик. Айтишича, 6 ёшли ўғлида 
ҳам шундай муаммо мавжуд.

— Ишонсангиз, фарзандим ишдан қай-
тишимни интизорлик билан кутиб ўтиради. 
Соғиниб кетганидан эмас, аксинча, тезроқ 
борсаму, телефонимни қўлимдан олса, — 
дейди у. — Дарҳол ўзи кузатадиган саҳифа-
ларга кириб, янги видео қўйилмабдими, деб 
текшириб чиқади.

Ачинарлиси, ўша видеолардаги актёрлар-
нинг бачкана гап-сўзлари борган сари фар-
зандимнинг ҳам нутқига “юқиб” қоляпти. 
Турмуш ўртоғим билан болани бу “қарам-
лик”дан қутқаришнинг турли йўлларини си-
наб кўряпмиз, сабаби унинг бу одати бизлар-
ни ростдан ҳам хавотирга соляпти.

Атрофга қарасак, каттаю кичик ораси-
да худди шунга ўхшаш ҳолатларни жуда 
кўп учратишимиз мумкин. Аслида, шулар-
га сарфланаётган, тўғрироғи совурилаётган 
вақт ўрнига нималар қилиш мумкин эди? Ау-
диокитоблар эшитиш, тил ўрганиш мумкин 
эмасмиди? Мен, масалан, “прикол” кўришга 

сарфлаётган вақтимни кескин қисқартириб, 
Ёшлар ишлари агентлиги томонидан ишлаб 
чиқилган “Мутолаа” ҳамда “Ибрат” иловала-
рини ўрнатиб олдим.

Тўғри, бу бошида анча зерикарли туюли-
ши аниқ, аммо натижасини кўра бошлаганин-
гиз сари қизиқиш ҳам ортиб бораверади. Ма-
салан, “Ибрат” иловаси орқали бирор тилни 
бемалол меъёр даражасида ўрганиш мумкин 
— энг муҳими эса иловадан фойдаланиш те-
кин.

Шунингдек, ижтимоий тармоқларга қа-
рамликни камайтириш турмуш тарзимга, 
саломатлигимга эътибор қаратиш имконини 
берди. Интернетдаги маълумотларга кўра, 
овқатланиш пайтида телевизор кўриш ёки те-
лефондан фойдаланиш мияда тўйиш ҳиссини 
кечиктириб, меъёрдан ошиқ таом еб қўйиш-
га олиб келаркан. Бу — ортиқча вазн, дега-
ни. Шу сабабли овқатланиш пайтида видео 
томоша қилишни тўхтатдим. Овқатдан сўнг 
дарҳол ётиб, яна телефонга “ёпишмасдан”, 
очиқ ҳавода пиёда юришга одатландим. 
 Албатта, булар натижа бермай қолмади.

Энди таққослаб кўринг, оддийгина кўрин-
ган ижтимоий тармоқларга қарамлик турмуш 
тарзимизнинг турли жабҳаларига салбий таъ-
сир кўрсатяпти. Ахир бизнинг кунлик вақт 
тақсимотимиз 24 соатнинг чоракдан кўпроқ 
қисмини турфа “прикол” видеоларга сарфла-
шимизга мўлжалланганми? Ўзи бундай “то-
моша”ларни мунтазам кўриш бизга керакми? 
Ундан кўра, маҳаллага чиқсак, танишларни уч-
ратамиз. Халқимиз ҳазил-мутойибали, икки ўз-
бек йиғилгач эса қаҳқаҳаси маҳаллани тутади.

Келинг, дунёдаги энг қиммат нарса бўлган 
вақтимизни қийматсиз машғулотларга сарф 
қилмайлик, умримизнинг ҳар бир дақиқаси-
ни мазмунли ўтказайлик. Виртуал оламдан 
ортиб, атрофимизга, жонли ҳаётга эътибор 
берайлик. Жонли ҳаётдаги воқеа-ҳодисалар 
виртуал тўқималардан юз чандон қизиқ ва 
мазмунли. Ҳаммаси қандай кўз билан қараш-
га боғлиқ.

Жонибек АЛИЖОНОВ,
“Янги Ўзбекистон” мухбири

Абдуллажон МИРЗАЕВ,
Фарғона давлат университети 
профессори, иқтисодиёт 
фанлари доктори

эга бўлган бўлса, 2024 йилнинг биринчи 
чорагига келиб, улар сони 17 мингга яқин-
лашди. Вилоятимиздаги 1833 чет тили ўқи-
тувчисининг 1578 нафари миллий ва халқаро 
сертификатларга эга бўлиб, бу кўрсаткич 87 
фоизга етказилди. Ўтган йилларда эълон қи-
линган миллий рейтинг натижаларига кўра, 
вилоятимизда 69 та мактаб “қизил” тоифага 
тушган эди. Ушбу мактабларда таълим сифа-
тини ошириш бўйича кўрилган чора-тадбир-
лар натижасида барчаси “сариқ” ва “яшил” 
тоифаларга чиқарилди, — дейди Навоий 
вилояти мактабгача ва мактаб таълими бош-
қармаси бошлиғи Раъно Ҳайитова. 

2024 йилда битирувчиларнинг 1916 на-
фари дунё мамлакатлари ва Ўзбекистон-
нинг топ университетлари ва институтла-
рига турли йўналишлар бўйича муддатидан 
олдин талаба бўлиш бахтига мушарраф 
бўлди. Шунингдек, олий ўқув юртлари-
га кириш имтиҳонлари натижалари эълон 
қилингач, Навоий вилояти битирувчилари 
олий ўқув юртларига кириш бўйича респуб-
ликада 3-ўринда қайд этилди.

Жорий ўқув йилида Навоий вилоятида-
ги 378 та мактабда 20 мингга яқин болажон 
илк бор мактаб остонасига қадам қўйди. 
Муҳими, таълим муассасаларида уларнинг 
эзгу мақсадлари рўёбга чиқиши учун барча 
шароитлар яратилган.

2024/2025 ўқув йилида вилоятда янги 
қурилган бир нечта мактаб ўқувчиларни 
илк марта бағрига олди. Навоий шаҳридаги 
23-умумий ўрта таълим мактаби ҳам жорий 
ўқув йили бошланиши арафасида фойдала-
нишга топширилди. Солиқ қўмитаси томо-
нидан ажратилган 20 миллиард сўм маблағ 
эвазига қурилган 660 ўринга эга ушбу 4 қа-
ватли мактаб барча замонавий ўқув жиҳоз-
лари билан таъминланган. 

— Бугунги кунда таълим соҳасини туб-
дан такомиллаштириш ва бир неча хорижий 
тилда эркин мулоқотга кириша оладиган 
жамиятни шакллантириш давр талабига 
айланди. Мактабимизда ана шундай тамо-
йилларга асосланган ҳолда 5 та хорижий 
тил бўйича ҳам ўқувчиларга таълим бери-
лади. Немис, корейс, япон, инглиз ва рус 
тиллари, бир неча спорт турлари бўйича 
қўшимча тўгараклар фаолияти йўлга қўйил-
ган. Мактабга ўқитувчилар танлов асосида 
ишга қабул қилинди. Мактабгача ва мактаб 
таълими вазирлиги мутахассислари онлайн 
танлов жараёнида 1450 ўқитувчи орасидан 
45 нафарини танлаб олди, — дейди Навоий 
шаҳридаги 23-умумий ўрта таълим мактаби 
директори Мирёқуб Шодиев.

Ушбу билим даргоҳларида юрт тараққи-
ётига муносиб ҳисса қўшишга қодир бар-
камол авлод таълим-тарбия олади. Бугунги 
имкониятлар, шарт-шароитлар, ўқитувчи-
ларнинг ўз ишидан мамнун ҳолда фаолият 
юритиши эса ёшларнинг ютуқларига мус-
таҳкам пойдевор бўлиб хизмат қилмоқда.

Ғолиб АБДУСАЛОМОВ,
“Янги Ўзбекистон” мухбири

СИФАТ ВА НАТИЖА
НАвОий вилОяти БитиРУвчилАРи 

ОтМлАРГА КиРиШ БЎйичА 3-ЎРиНДА 
қАйД этилДи

яхши кайфият, кулги 
инсон саломатлиги учун 
фойдали экани тиббиётда 
исботланган. У эса асосан, 
узоқ кутилган янгиликни 
эшитганингизда, бирор 
ҳажвий кино ёки видео 
кўрганингизда пайдо 
бўлади. 

ВИРТУАЛ Х,АЁТГА 
К,АРАМЛИК

умримизни ўғирламоқда

5КЎЗГУ
www.yuz.uz yuz.uznews yuz.uz_news yuzyuz_official

“Асалнинг ҳам ози ширин”, дейди доно халқимиз. Чунки бир таомни муттасил истеъмол қилавериш ҳам 
меъдага тегиб қолиши мумкин. Аммо ҳозирги кунда ижтимоий тармоқларга шундай тобелик шаклландики, бу 
нарса меъдага тегиш ўрнига, аксинча, борган сари ўзига қарам қилиб бормоқда. Ана шундай “қарам”лардан 
биттаси токи уларга ўчлигимга қатъий меъёр қўймагунимча камина эдим. Келинг, ана шу қарамлик даври 

ҳақида қисқача ҳикоя қилиб берсам, балки яна кимгадир кўзгу тутармиз. 

Таълим

“фар²она туризм µал³аси”
³удуд имкониятини оширади

 оширишга эътибор қаратилмоқда. Янги ва 
истиқболли туристик фаолият йўналишла-
рини ташкил этиш ҳисобига ҳудудларда аҳо-
лини янги иш ўринлари билан таъминлаш 
ҳамда соҳа корхоналарида бошқарувнинг 
ташкилий-иқтисодий механизмларини та-
комиллаштириш бўйича қатор вазифалар 
амалга оширилмоқда. 

Юртимизда туризмни жадал ривожлан-
тириш истиқболга мўлжалланган мақсадли 
вазифа ва устувор йўналишларда соҳа та-
раққиёти учун қулай шароитлар яратишга 
қаратилган халқаро меъёр ва стандартларни 
киритиш, соғломлаштириш туризмига тад-
биркорлик субъектларини кенг жалб қилиш 
ва уларга иқтисодий дастакларни янада кен-
гайтириш, соҳага давлат-хусусий шериклик 
механизмини кенг жорий этиш ва кластерли 
ёндашув асосида бошқариш методология-
ларини такомиллаштиришда ўз аксини топ-
моқда.  “Ўзбекистон — 2030” стратегия сида  
хорижлик сайёҳлар сонини 15 мил лионга, 
ички сайёҳлар сонини 25 миллионга, зиё-
рат туризми бўйича келадиганлар сони-
ни 3 миллион нафарга ошириш, хусусий 
инвестицияларни жалб қилиш ҳисобига  
30 та йирик туризм кластерини ташкил 
этиш, меҳмон ўринлари сонини камида  
2 баробар кўпайтириш, тоғли ҳудудларда 
25 та дор йўли қуриш, туризм маҳаллалари 
сонини 175 тага ҳамда туризм хизматлари 
экспортини 5 миллиард долларга етказиш, 
тиббиёт ва таълим туризми экспортини йи-
лига 1,5 миллиард долларга олиб чиқиш ва-
зифалари белгиланган. 

Албатта, бугун инсонларнинг жисмоний 
ва руҳий зўриқишларнинг олдини олишга 
хоҳиши ва истаклари рекреация спектрида 
жойлашган туристик дам олиш масканла-
рига қаратилмоқда. Ҳудудлар даражасида 
Фарғона вилоятининг ресурс салоҳияти 

айнан шу йўналишда юқори ўринни эгал-
лайди. Вилоятда туристик жозибадорликни 
ошириш бўйича туризм инфратузилмасини 
шакллантириш ва кўп сонли сайёҳларни қа-
бул қилиш учун тадбиркорлик субъектлари-
га кенг шароитлар яратилмоқда. 

Президентимизнинг 2024 йил 11 июль 
куни Фарғона вилоятига ташрифи давомида 
ҳам туризм соҳасига доир қатор ишларни 
бажариш бўйича вазифалар қўйилди. Жум-
ладан, янги ўқув йилидан Қўқон универси-
тети туризм факультетида Италия, Фран-
ция ва Швейцария ўқув дастурлари жорий 
қилиниши, хорижлик мутахассислар олиб 
келиниши, Қўқондаги Тепақўрғон археоло-
гик ёдгорлигини сайёҳлар учун жозибадор 
йўналишга айлантиришга 10 миллиард сўм 
ажратилиши белгиланди. Қўқон аэропорти-
дан Тошкентга ҳар куни, Самарқанд, Бухоро 
ва воҳа шаҳарларига эса ҳар ҳафта авиақат-
нов йўлга қўйилиши айтилди. Марғилон-
га ҳар йили 250 минг маҳаллий ва 75 минг 
хорижлик сайёҳ келаётгани, бу кўрсаткични 
ошириш учун меҳмонхона ва хизмат кўрса-
тиш жойларини кўпайтириш зарурлиги таъ-
кидланди. Шу боис, Марғилонда 5 та меҳ-
монхона, шоирлар ва санъаткорлар хиёбони, 
мақом театри, 50 дан ортиқ савдо ва хизмат 
кўрсатиш объекти қурилади.

Фарғона вилоятида туризм соҳасини 
ривожлантириш борасида юқоридаги каби 
салмоқли ишлар амалга оширилмоқда, 
жуда катта туристик ресурслар ўзлаштирил-
моқда. Вилоят юқори рекреацион, маданий, 
экологик, гастрономик ҳамда бальнеологик 
туристик ресурс салоҳиятига эга бўлган 
ҳолда мавжуд имкониятдан мажмуавий ва 
тизимлашган кўринишда фойдаланилма-
ётган эди. “Фарғона туризм ҳалқаси”нинг 
ташкил этилиши билан алоҳида ва бир- бири 
билан боғланмаган туристик тузилмалар 
ўзаро алоқадаги яхлит мажмуа шаклига ўз-
гариши кутилмоқда.

Ушбу туристик ресурслардан самарали 
фойдаланиш ва яқин истиқболда ҳосил 
бўладиган “Фарғона туризм ҳалқаси”ни 
самарали бошқаришда шу кунгача мала-
кали кадрларга эҳтиёж бор эди. Бугунги 
кунда вилоятдаги бешга яқин олий таъ-
лим муассасасида ҳар йили туризм соҳаси 
бўйича 250 дан ортиқ бакалавр тайёрлан-
моқда. Лекин шу йўналишда магистратура 
мутахассислиги бўйича илмий-педагогик 
кадрлар тайёрланмас эди. Фарғона давлат 
университетида 2024/2025 ўқув йилидан 
бошлаб иқтисодиёт факультети базаси-
да туризм ва меҳмондўстлик мутахас-
сислиги бўйича магистратура йўналиши 
очилиб, ҳудуддаги туризм йўналишида 
илмий-педагогик кадрлар тайёрлаш йўл-
га қўйилди. Бу мутахассислар, бир томон-
дан, олий таълим ва касб-ҳунар таълими 
тизими эҳтиёжини қондирса, иккинчидан, 
соҳанинг ҳудудий ривожланишини илмий 
асосда йўлга қўйишни назарий ва амалий 
билимларга эга кадрлар орқали таъмин-
лаш имконини кенгайтиради.

Вилоятдаги мавжуд туристик ҳалқага 
қўшилмаган туристик ресурс салоҳиятини 
тайёрланаётган юқори малакали кадрлар 
воситасида иқтисодий жиҳатдан ўзлашти-
риш орқали қисқа давр ичида туризмни 
ҳудуднинг саноат ва хизматлар соҳасидан 
ке йинги етакчи тармоғига айлантириш мум-
кин бўлади.

ижтимоий-иқтисодий тизимлар глобаллашуви 
шароитида дунё мамлакатларида туризмнинг ялпи ички 
маҳсулот таркибидаги ўсиш суръати сезиларли даражада 
ортиб бормоқда. Аҳолининг дам олишга эҳтиёжи ва 
ахборот оқимлари кескин ортиши натижасидаги руҳий 
зўриқишларни пасайтириш билан боғлиқ кўплаб омиллар 
туризм фаолиятини кенгайтириш ҳамда уни бошқариш 
жараёнларини такомиллаштириш орқали иқтисодий ўсиш 
учун зарурий шарт-шароитни яратмоқда.

Ну³таи назар

дОЛзарБ мавзу

Жорий йилнинг 21-30 июль кунлари Саудия Арабистонида 
бўлиб ўтган 56-халқаро кимё олимпиадасида юртимиз ёшлари 
муваффақиятли иштирок этиб, 1 та олтин, 2 та кумуш ва 1 та 
бронза медални қўлга киритди. Навоий шаҳридаги 11-алоҳида 
фанлар чуқурлаштириб ўтиладиган мактабнинг 11-синф ўқувчиси 
Саида Абдуллаева ҳам кумуш медалга лойиқ кўрилди. 

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Эслайман, ўша давр боболарига “ойнакли 
ўчоқтош” бўлиб кўринган телевизор дониш-
манд кекса қиёфасида ўгит берар, жонкуяр 
мураббий бўлиб тўғри йўл кўрсатар, ўтюрак 
зиёли шамойилида муаммолардан бонг урар, 
хаёлчан шоир сувратида илҳомбахш шеърлар 
ўқир, хуллас, ҳар бир дақиқангизга ҳамроҳ 
бўларди. Умуман, элнинг маиший турмушига 
оид юк “Ўзбекистон” деб аталадиган ягона те-
леканал зиммасида эди. 

Вақт ўтиши билан одамларнинг маиший 
турмуш борасидаги тасаввурлари кенгайиб, 
ахборотга эҳтиёжи ортган сари бу “синагашта” 
телеканалнинг юки оғирлашиб бораверди. На-
тижада серюмуш отахоннинг вазифаларини 
тақсимлаб олишга шай ворислар пайдо бўла 
бошлади. Қўшиқ эшитасизми — қанақаси таъ-
бингизга мос? Марҳамат, ихтисослашган ка-
налга ўтинг. Балки спортдан бошқа нарса сизни 
қизиқтирмас? Муаммо йўқ, мурватни “Спорт” 
каналига бурасангиз, кифоя.

Шу тариқа республикамизда ягона санал-
ган телеканал кексая бошлаган отахон каби 
ўзи сид қидилдан бажариб келган юмушларини 
кучга тўлган, ташаббускор, аммо бир оз таж-
рибасиз ўғлонларига тақсимлаб берди. Бироқ 
“ўғиллар” бу ишларни қанчалик сифатли ба-
жармоқда? Айниқса, қадрият ва маънавийлик-
дек сифатларга садоқат сақланармикан? “Ота” 
йиллар давомида бегард асраган табаррук 
мулк ка путур етмасмикан?

Томошабин учун кураш
Етти-саккиз йилча олдин луғатимизда биз 

қачонлардир яхши тушунган, аммо хотира 
сандиғига маҳкам қамаб ташланган “эркин 
сўз”, “сўз эркинлиги”, “фикр ҳурлиги” каби 
атамалар пайдо бўла бошлади. Хусусан, “Очиқ 
мулоқот” (тўғридан тўғри эфирга узатилгувчи 
суҳбатлар), “Муносабат” (ток-шоу ва муно-
заравий шаклдаги) рукнларида бериб бори-
ладиган кўрсатувлар атрофидаги аудитория 
геометрик прогрессия асосида кенгая борди. 
Ҳатто футбол фанатларига тақлидан бундай 
кўрсатувларни жам бўлиб кўрадиган, эртасига 
томоқ йиртар даражада баҳсга киришадиган 
тоифалар пайдо бўлди. Жамиятнинг “ёзармон” 
қатламига худо берди. Ижтимоий тармоқлар 
оммалашди: билган ҳам, билмаган ҳам хаёлига 
келган гапни ёзиб, “лайк йиғиш” васвасасига 
тушди. Бир қарашда, халқ ярим асрлик қадрдо-
ни — телевизорни унутгандек эди. Турфа ди-
зайнларда чиқаётган бу мўъжизавий буюмлар 
маънавиятни деб ғам чекувчи (ғам чекмоқ не 
— салкам қон ютадиган) миллат ойдинлари-
нинг содиқ мусоҳибига айланган бўлса, “теле-
визорга аллақачон ишонмай қўйган” айрим за-
мондошларимизнинг уйида безак вазифасини 
бажариб қолди.

Салкам бир асрдан бери ахборот майдони-
да рақобатчиларини бирин-кетин “синдириб”, 
“чалажон қилиб ташлаган” ва пировардида бу 
майдонда яккаҳоким бўлиб турган телевидение 
ҳам ўз ўрнини интернетга осонгина бўшатиб 
бермади, албатта. Томошабин учун астойдил 
курашди. Номи одам эътиборини тортувчи 
телеканаллар очилди, ёшларни экран қарши-
сига михлаб қўйишга бел боғлаган кўрсатув-
лар, лойиҳалар эфирга узатиладиган бўлди. 
Бироқ ҳамма ҳам таъби тортган ошни ейди. 
Студия тўрида ўтириб олиб, одамларга қандай 
яшашни ўргатадиган “юлдуз”, ҳашаротни уш-
лаб кўриш билангина ғолиблик шоҳсупасига 
чиқадиган “митти юлдуз”, қитъамиз этагида 
тинчгина тирикчилигини қилиб юрган ҳиндис-
тонликни “худди ўзидай копировка” қилиб 
бериб, қарсак ларга кўмиладиган “талант”, 
тўшакка қандай яқинлашиш “самаралироқ” 

ҳам тармоқлару телеканалларни бирин-кетин 
забт этаётган сўз эркинлигининг аниқ намоён 
бўлувчи шаклу шамойили бормикан? 

Сўз эркинлигининг миллати 
бўладими?

Бир замонлар машҳур шоиримиз Абдулла 
Ориповнинг “Дунёда кулфатнинг миллати бўл-
мас, миллати бўлмагай саодатнинг ҳам”, деган 
сатрлари билан хаёлан баҳслашиб юрардим. 
Нега ахир? Ўзбек, ўзбекистонликнинг уйига бахт 
ва ҳаловат олиб кирадиган воқеликлар, мисол 
учун, америкалик учун арзимас гап бўлиши мум-
кин-ку? Майли, сизни мунозарага чорламоқчи 
эмасман: боринг ана, кулфатнинг ҳам, саодатнинг 
ҳам миллати йўқ бўла қолсин, аммо сўз эркин-
лигининг, фикр ҳурлигининг миллати бор, аниқ 
бор! Ижтимоий тармоқлардан орттирган бир 
дўстим бор, ўзини эркин сўзнинг ашаддий тарғи-
ботчиси ҳисоблайди ва сабабсиз ғингшишлар, 
манзилсиз ҳақоратлар, баъзан эса шубҳали сурат-
ларни саҳифасига жойлаб, “файзибоғ” аҳлидан 
“лайк” умидвор бўлиб ўтиради. У сўз эркинлиги, 
деганда ноўрин гап айтиб қўйган мутасаддини 
бўралаб ҳақорат қилишни тушунади. Бозордан 
картошкани одатдагидан 500 сўм қимматроққа 
сотиб олса, “нарх осмонга чиқиб кетди”, дея 
айю ҳаннос солиш билан “конституциявий эркин-
лигимдан фойдаланяпман”, деб ўйлайди. Эркин-
лик деганлари ҳам шунчалар енгил бўладими? 
Отасига “Менинг ҳаётимга аралашманг”, деган 
фарзанд, эрига “Мен ҳам мустақил шахсман, ўз 
ҳолимга қўйинг”, деган хотин, эл таниган раҳ-
барларни бир оғиз сўзидан “ушлаб олиб” масха-
ра қиладиган “блогер” — шулар ҳаммаси эркин 
фуқароларми? Шундай пайтларда ижтимоий 
тармоқларда қайддан ўтганимдан афсусланиб, 
чинакам сўзга, ҳур фикрга ва позитив ахборотга 
ташналигимни бошқа жойдан қондириш мақса-
дида телевизор пультини қўлга оламан. “Ойнаи 
жаҳонлик” мақомини аллақачон компьютер атал-
миш матоҳга бўшатиб берган бу жиҳоз менинг 
чинакам мусоҳибим. Айниқса, “Маҳалла” теле-
каналини ҳузур билан томоша қиламан. 

Мана, ҳозир ҳам, айни лаҳзада “Маҳалла”-
нинг форимли кўрсатувларини хаёлдан ўтказар 
эканман, жуда олисларда қолиб кетган дониш-
манд, андишали, кам, аммо мазмунли сўзлай-
диган “отахон” хаёлимдан кетмайди. Тўғри, 
анча замонавийлашган: қиёфаси одамларда 
хитобли ҳайрат уйғотмайди. Тилида даврга 
хос каломлар эркин ва ёқимли жаранг сочади. 
Сухандонлари, бошловчилари шунчалик қадр-
донлашиб кетганки... Ҳалиям олдимда ўзининг 
мушфиқлигини бошига рўмол қилиб ўрайди-
ган аёлим, кўз қиримдан маъно уқа оладиган 
ўғлим, шу пайтгача кўзимнинг рангини била 
олмаган келиним, аллақачон эсини таниб ол-
ган невараларим билан “Маҳалла”ни эркин, 
бир-биримиздан тортинмай томоша қиламиз. 
Чинакам эркинлик, оддий ўзбекистонликка за-
рур бўлган маиший турмуш шу эмасми?

Шамолнинг йўлини тўсиб 
бўлмайди, аммо...

Кўп дўстларим “маҳаллапараст”лигимни 
бор-йўғи ностальгия, деб баҳолашади. Хўп, 
шундай бўлган тақдирда ҳам бунинг нимаси 
ёмон? Бир замонлар танамни чумоли ўрма-
лагандай жимирлатган, сюжетлари ёд бўлиб 
кетган хорижий ва миллий кинодурдоналар-
ни айни уйқу олдидан тақдим этса, ҳалигача 

 айнан 2015 йилда ташкил этилди? Ёинки нима 
учун айнан шу ном танланди? Бу саволларнинг 
андазавий бир жавоби бор: яъни Европаю Россия-
ни ўз комига буткул тортиб улгурган “ўргимчак” 
Ўзбекистонга ҳам ўз тўрларини ёяётган давр эди. 
Жамиятга шиддат билан кириб келаётган эркин 
сўзнинг биз учун ёт мақсадларга хизмат қилиш 
хавфи пайдо бўлганди. Юрт раҳнамолари “эр-
кинликнинг, ҳурликнинг, борингки, демократия-
нинг ҳам миллати бўлиши муқаррарлигини” бир 
лаҳза бўлсин унутмаган. 

Қолаверса, хийлагина оммалашиб улгур-
ган ижтимоий тармоқларда “запрет” қилинган 
сайтлар бўларди. Бироқ ҳар қандай тақиқнинг 
юмшаши, борингки, заифлашиши муқаррар: эл 
ичида “тақиқланган мевадан тотиниб” ҳузур 
қиладиган қавм ҳамиша топилади. Тармоқлар, 
ғарб кинолари, хорижий матбуот нашрлари 

орқали шамолдай кириб келаётган ғарбона 
ахлоқ, “оммавий маданият” намуналарини му-
возанатлаш зарурати пайдо бўлган эди. “Уйи-
мизга кириб келаётган шамолнинг олдини тўса 
олмаймиз, аммо оила аъзоларимизни унинг 
таъсиридан ҳимоя қилиш йўлини топишимиз 
шарт”, деган мазмунда ҳикмат бор. Жамият-
да доминантлик вазифасини бажариши кўзда 
тутилган эркин сўз, ҳур фикр (борингки, де-
мократияни) ҳам миллийлаштириш, “бир оз 
вазминлаштириш” масаласини халқнинг ахбо-
ротга бўлган эҳтиёжига путур етказмасдан ҳал 
этиш лозим эди. 

Журналистика — тиниқ кўзгу
Бундан уч йилча олдин ўзим ишлайдиган 

газета топшириғи билан “Маҳалла” телерадио-
канали директори Икром Чориев билан қисқа 
муддатли мусоҳаба ўтказган эдик. Ўша суҳбат-
да мен: “Қадриятлар ўзгармас, агар ўзгарса, 
моҳиятини йўқотади. Шундай экан, телерадио-
канал фаолиятини тубдан яхшилаш бажарили-
ши имконсиз юмушга ўхшаб туюлмаяптими?” 
деб сўраган эдим. Директорнинг гаплари деяр-
ли сўзма-сўз ёдимда. Икром Чориев айтганди-
ки, “авваллари тўй-ҳашамларда, маврид-маъ-
ракаларда мева-чевани дастурхонга бетартиб 
сочиб ташлаш одати бўлар эди. Энди эса чи-
ройли, кўзни қувнатадиган бежирим идишлар-
да тортилади. Сизнингча, дастурхонга мева 
тортишнинг қайси усули қулайроқ, борингки, 
ёқимлироқ? Эсдан чиқармайлик: узу-ун дас-
турхонга меваларни сочиб ташлаш — қад-
рият эмас, мавжуд муаммолардан (масалан, 

қилар эканман, фикр эркинлигининг миллий 
шаклини ва Икром Чориев тилга олган ян-
гича ёндашувни кўргандай бўламан. Ҳозир 
шахс муносабати ва эркин фикри асосига 
қурилган кўрсатув томошабин жалб қи-
лишнинг энг ишончли усули, бинобарин, 
мамлакатимиздаги барча телеканаллар 
турли ёрлиқлар остида бундай кўрсатув-
ларни эфирга узатиб боришни канда қилмайди. 
Шуниси ҳам борки, ҳар ким ҳар хил мақсадда 
кўради бу хилдаги дастурларни: биров учун 
кўтарилган муаммо муҳим бўлса, яна бировга 
“бошловчи саволига жавоб топа олмай қолган” 
мутасадди раҳбарларнинг ҳолати қизиқ. Мени 
эса саволлар кетма-кетлиги ва қўйилган муам-
монинг ойдинлаштирилиб борилиш тарзига 
эътибор бераман. Оддий томошабиндан фарқ-
ли равишда биламанки, телеканал  жамиятдаги 

муаммо ҳал этиладиган даргоҳ эмас: шахсга 
минбар тақдим этувчи кўрсатувлар фақат 
муам мога жамоатчилик эътиборини қарата-
ди, бонг уради. Соддароқ айтсак, журналис-
тика — кирсовун эмас, тиниқ кўзгу.  Жамият 
эса худди инсон организми каби ўзини ўзи 
“даволаб бориш” хусусиятига эга. “Минбар” 
дас турида миллий кино санъати билан боғлиқ 
жиддий масалалар кўтарилганда, “тез тиббий 
ёрдам” соҳасидаги халталаб муаммолар тилга 
олинганда, ўзбек тўйларидаги дабдабабозлик-
ларнинг туб сабаблари таҳлил этилганда, қа-
риндошлар ўртасидаги никоҳнинг оқибатлари 
юзага чиқарилганда ва бошқа мавзулар усти-
да кескин мулоҳазалар юритилганда ҳеч ким 
бош қа каналга ўтиб кетмаслигига ишонаман, 
шу билан бирга, эркин сўзнинг чинакам қудра-
тини ҳис қиламан. “Минбар”ни томоша қилар-
канман, одамларга муаммони кўрсатиб бериш 
эмас, унинг долзарблигини қалбларга сингди-
риш қандай бажарилишини, шу баробарида 
миллийлик сарҳадидан чиқмаган ҳолда ҳақ 
сўзни айтиш сирларини ўргангандай бўламан. 
Агар “Минбар”, “Инсон азиз”, “Журналист 
нигоҳида” кўрсатувларини ҳамма ҳам мендай 
“ютоқиб” кўрса, жамият “ўз танасидаги дард-
лар”дан тезроқ халос бўлган бўларди. 

“Оталар сўзи...”дан 
айирмасин

Болалик ва ўсмирлик йилларим билан 
бақамти келаётган яна бир кўрсатув борки, 
уни севиб томоша қилмайдиган ўзбек бўлмаса 
керак! Ҳеч қанақанги сериал ёки тармоқдаги 

шов-шувли видеолавҳа “Оталар сўзи — ақл-
нинг кўзи”дан юлиб ололмайди бизни. Биз 
уни қисқагина қилиб “Оталар сўзи...” дердик, 
негаки, “ақлнинг кўзи” тафсифини илова қи-
лишга ҳожат бўлмасди. Ҳали мактабда ўқиб 
юрган маҳалим Ориф ота Алимахсумов билан 
гурунглашиб ўтиргандай томоша қилардик. 
Баъзан ажабланаман: бундан қирқ йиллар бу-
рун “Оталар сўзи”га муҳтож бўлган муаммо-
лар бугун ҳам қисман мавжуд. Қадрият каби 
жамият “дарди” ҳам ўзгармас воқеликмикан? 
Худди ток-шоулар сингари видеоновелла жан-
рида олинадиган ҳаётий кечмишлар ниҳоятда 
томошабоп. Худди шу сабабга кўра, “Оталар 
сўзи...”нинг мақсаддошлари, “шаклдошлари” 
бор. Лекин болалигимга эш бўлгани учунми 
ёки унда “Маҳалла” ва ўзбеклик руҳи уфуриб 
тургани учунми, экрандан нари кетолмай қола-
ман. Бир сафар ўзимизни зиёли ва “Маҳалла” 
телеканали жонкуяр мухлиси ҳисоблайдиган 
бир неча киши директорга хат ёзмоқчи бўлдик. 
Мазмун шуки, “Оталар сўзи...” кўрсатувининг 
номи ўзгартирилса... Хатнинг матнини якун-
лаш асносида юрагим ҳилвираб кетганини 
сездим. Гўё кап-катта одам бўлиб, элга қўшил-
ган боламнинг номини ўзгартириш ҳақида гап 
кетаётгандай... Хатни компьютердан ўчириб 
ташладик. Биз учун ҳеч қандай ўгит “Оталар 
сўзи...”дек таъсирчан ва қадрдон бўлолмайди. 
“Оталар сўзи..”дан айирмасин.

“Беш”ни ташлаб қўйинг”...
Одам ўзи ноёб ҳақиқатни кашф этганда, яъни 

ўзига ўзи қойил қолганда ҳиссиёт зоҳир қилади, 
ўзига мақбул фикр (дейлик, телевизор орқали) 
эшитганда эса ёнидагига қарсиллатиб “беш” 
ташлаб қўяди. Ёзув илмига яхшигина ихлосим 
бор ва шу боис, машҳур инсонлар ҳақидаги 
лавҳаларни суйиб томоша қиламан, топиб айтил-
ган моҳирона сўзнинг қадрига етаман. 

Телеканалдаги ҳужжатли, публицистик 
фильм-кўрсатувлардан буюклик сирларини 
ахтараман. Кўп йиллик тележурналист Рўзи-
бой Қўлдошевнинг “Инсон азиз” туркумидаги 
кўрсатувларида яқин тарихимиз ва бугунимиз 
қаҳрамонларининг биз билмаган портрети 
маҳорат билан гавдалантирилади. Шоир ва 
журналист Сирожиддин Иброҳим муаллиф-
лигидаги фильм-кўрсатувлардан буюклик сир-
ларини ахтараман. Кўрсатувда қаҳрамонлар 
айтиб юборган ҳикматлар, ҳаёт ҳақиқатлари-
ни мавриди келган жойда ўринли ишлатаман. 
Тўғри-да, бошқа бировларга хизмат қилмаса, 
улар “ўлик мулк”ка айланиб қолади-ку... Дар-
воқе, бундай пайтларда кўпам хижил бўлмай-
ман: бир томорқалик сув тортсак, азим дарё-
нинг шиддатига путур етмайди. Сарлавҳалар 
сахий дастурхон эгасидек ноз-неъматга манзи-
рат қилиб туради: “Оҳанглар наққоши”, “Сўз 
айтгани келди дунёга” “Иймон асири”, “Мен 
булбулман, чаманимдан айирма”, “Миллат му-
раббийи”, “Юрак билан одимлаб”, “Тиниқсўз”, 

“Юсуф Розиқов Тошкентда”, “Кўринмай гул-
ладим...” каби фильм-кўрсатувларнинг ҳатто 
неча дақиқа давом этишини ҳам сезмай қола-
ман. Ўйлайманки, барчамиз луғатимиздаги 
мавжуд ҳамма ҳарфларни талаффуз эта оламиз: 
нега кимдир атиги 34 та товушдан асрларга 
бўйлашгудек сўзлар яратади ва аксар кўпчи-
лик бу неъматни кундалик эҳтиёж сўзларига 
ишлатиб юборади? Менга ўхшаб ижодга меҳр 
қўйган, аммо недир сабаб билан ўзини тўлиқ 
намоён эта олмайдиган журъатсиз ва камсуқум 
юртдошларимиз Рауф Парфи, Машраб Бобоев, 
Мустафо Бафоев, Юсуф Розиқов, Қулман Очил 
каби дарғаларнинг ўзликни ахтариш усуллари-
дан улги олади, ҳойнаҳой.

Буюклик ва оддийлик 
уйғунлиги

Бир сафар залварлигина мақола ёзиш асно-
сида анча таниқли бир адибни енгил чандиб 
ўтганимда, устозимиз Исроил Шомиров ака-
ларча дашном берган эди: “Кимнингдир сифа-
тини келтириш учун бошқа бировни камситиш 
шартми?” Мен айтгандимки, оқни тасвирлаш 
учун уни қўнғирроқ объектнинг ёнига қўйиш 
керак, ака, ахир, қиёслаш деган усуллар бор. 
Ана шу “қиёсчиликка” мойил усулим ҳозир ҳам 
асқатиб қолди. Анча йиллар олдин томошабоп 
кўрсатувларни ҳам ниҳоятда расмий либос ва 
ундан-да расмийроқ оҳанг билан олиб боради-
ган сухандонлар билан экранда юзма-юз келсак 
ҳам энсамиз қотарди: сал жўнроқ ки йинса, эр-
кинроқ гапирса бўлмасмикан-а? Худди истаги-
миздаги ёндашувни Толибжон Исроиловнинг 
“Хушвақт” телелойиҳасида кўрдик. Ундаги 
жонли нутқ, эркин муносабат, лойиҳа руҳига 
мос либос ҳали кўрсатув қаҳрамони экранда 
пайдо бўлмай турибоқ кишини телевизор ёнига 
михлаб қўяди. Элга машҳур хонандалар, шоир-
лар, актёрлар, созандалар ҳам ўзимиздек одам 
эканини, улар ҳам шу даврнинг ютуқларидан 
суюниб, муаммолардан куйиниб яшаётганини 
ҳеч қайси дастур “Хушвақт”чалик етказиб бера 
олмаса керак, деган хаёлга борасан киши. Мен 
“Хушвақт” телелойиҳаси суратга олинадиган 
студияни “Буюклик ва оддийлик уйғунлаша-
диган жой” деб таърифлаган бўлардим. Бу 
фикрни “Маҳалла” телеканалига яхлит тарзда 
қўлласак ҳам нотўғри бўлмайди. 

Ҳар бир одамнинг ўз муаммоси бор, де-
ган таскинбахш қоидага ўрганиб қолганмиз. 
Шуниси ҳам борки, ҳар битта маҳалланинг ўз 
муаммоси бор. Фазилатлар йиғиндиси ягона 
улкан фазилат бўла олмагани каби барча муам-
моларни бир қопга жойлаб, биқинига ягона 
ёрлиқ ёпиштиришнинг имкони йўқ (ҳар бир 
одамнинг кулгиси ҳам, йиғиси ҳам турлича 
бўлгани каби). Ҳар бир одам ўз муаммосини 
турли тарзда айтади: кимдир истеҳзоли кулиб, 
кимдир қаҳрли сўкиш билан, яна биров оддий-
гина арзнома тариқасида. “Маҳалла” телека-
нали шу жиҳати билан ҳам алоҳида бир шахс 
муаммосига ҳамдарддир. “Минбар” ва “Жур-
налист нигоҳида” дастурларида жиддий оҳанг 
билан таъкидланган муаммони биз “Телеви-
зион миниатюра”, “Шапалоқ”, “Қалампир”, 
“Шакарханда”, “Ҳа-ҳа-ҳа” каби қувноқ ҳажвий 
дастурларда ҳам ҳис этамиз.

Умумий тарзда, “Маҳалла” телеканали дас-
турларини тўкин дастурхонга ўхшатиш мумкин: 
инсон тановули учун зарур барча неъмат жам-
ланган ва улар чиройли, бежирим идишларда 
тортилган. Эътибор берганмисиз: яна уч-тўрт ли-
копча учун ҳар қандай дастурхонда ҳар доим жой 
топилади. Инсонлар ўртасидаги муносабатларни 
бор ҳолича кўрсатиб беришни, салбий воқелик-
ларни яққол намоён этишни мақсад қилган кичик 
ҳажмли сатирик кўрсатувлар режали бериб бо-
рилса, “Маҳалла” дастурхони бундан ҳам фаро-
вонроқ бўлган бўлур эди.

Ўзбекистон минглаб маҳаллаларни ўз ичига 
олган муаззам маскандир. Ўша минглаб маҳал-
лаларда яшовчи соддадил, танти, тўғрисўз 
инсонлар ҳар бир шавқовар кун сўнггида теле-
визор экранига боққан кўйи ягона “Маҳалла” 
атрофида бирлашади. Лоақал бир неча соат бу-
тун азим мамлакат аҳли умумий муаммолар ва 
умумий мақсад ҳақида ўйлайди. Бунга ишон-
чим комил.

эканини  уқтиришдан лаззат оладиган “мута-
хассис” ва шу каби “замонавий телевидение” 
вакилларини томоша қилиб энсаси қотадиган, 
ғаши келадиган юртдошларимиз оз дейсизми?! 
Ахборот тарқатиш бизнесининг устамонлари 
халқни ҳайратдан “тахта қилиб” ташлашнинг 
энг ишончли, эҳтимол, ягона усули сўз эркин-
лиги ва фикр ҳурлиги эканини аллақачон билиб 
олган. Таассуфки, “ҳаракат эркинлиги” сари 
етакловчи сўз эркинлигига ёпишиб олиш фено-
мени устуворликка урина бошлади. Фалсафада-
ги “содда субстанцияларнинг тез кўтарилиши” 
(масалан, битнинг бошга чиқиши) ва физикада-
ги “вазни енгил моддаларнинг юқорига интили-
ши” ҳақидаги қонуниятга таянадиган бўлсак, 
сўз эркинлиги деганлари шунақа енгилмикан, 
деган ўйга ҳам борасан киши... Дарвоқе, чиндан 

 хиргойи қилиб юрадиганим қадрдон оҳанг-
ларни (“Барҳаёт наволар”, “Сиз соғинган қў-
шиқлар” каби дастурлар орқали) эрта тонгдан 
ифордек таратса, уззукун муаммоларимга эш 
бўлса, кўнг лимда турган, аммо айтишимга им-
кон топмаган сўзларни “топиб гапирса” — яна 
нима талаб қилишим зарур? Ҳатто шундай 
пайт лар бўладики, оиламдагиларга қарата: 
“Мен сизларга нима деган эдим!” дея хитоб қи-
либ юбораман.

Тўғри, “Маҳалла”га ихлосим қисман бола-
лик соғинчи билан боғлиқ, аммо онгли фуқаро 
эканим, фаол умримнинг аксарини журналисти-
кага бағишлаганим ҳам муҳим омил. 

Ҳаётда биз эътибор қилмайдиган қонуният 
бор: ҳар бир яратиқ ижтимоий зарурат ҳосила-
сидир. Дейлик, нега “Маҳалла” телерадиоканали 

 ликобчалар тақчиллиги) чиқиб кетиш 
учун қабул қилинган чора. Энг муҳи-
ми, ўша мевани дастурхонга тор-
тиб, меҳмоннинг кўнглини олиш, 
яъни меҳмондўстлик — бу энди 
қадрият. Бизнинг жамоамиз 
ҳам элга дастурларни тақдим 
этишда худди шу фикрдан келиб 
чиқади”.

Айтмоқчи эдики, “Маҳалла” 
телеканали дастурлари жамия-
тимиздаги устувор қарашлар, жа-
моатчилик фикри, барқарор қадри-
ятларга таянилган ҳолда тузилади, 
ҳеч нарса зўраки ўйлаб топилмайди ва 
замонавий ёндашув асосида тақдим эти-
лади. Мен “Минбар” дастурини томоша 

 “Маҳалла” телеканали дастурларини тўкин дастурхонга ўхшатиш мумкин: 
инсон тановули учун зарур барча неъмат жамланган ва улар чиройли, 

бежирим идишларда тортилган. Эътибор берганмисиз: яна уч-тўрт ликопча 
учун ҳар қандай дастурхонда ҳар доим жой топилади.

ЎЗЛИКНИ ТАРбИяЛАШ
УЗЛУКСИЗ ЖАРАЁН

Узоқ болалик йилларимизда 
гурунглар кўпроқ 

телевизордан эшитилган 
янгиликлар устида бўларди. 

Бу мўъжизакор қутидан 
таралган ахборот ҳал 

қилувчи мақомга эга эди. 
Керагидан ортиқ тантанавор 

оҳангда эрса-да, ҳар қалай, 
телевизор етказган ахборот 

муҳим ва рост бўларди. 
чунки у замоннинг одамлари 

бугунги авлод сингари бир 
уюм қумдек шубҳали ахборот 

орасидан олтин, яъни чин 
хабар ахтариб вақтни беҳуда 

совурмасди.

Турдимурод МУСТАФОЕВ, 
публицист ёхуд “Маҳалла” томошабинига 

нималарни тортиқ қиляпти?

